
Tadbirda, shuningdek, Turkiya Respub-
likasi vitse-prezidenti Javdat Yilmaz, Sin-
gapur Parlamenti Spikeri Sia Kian Peng, 
Qirgʻiziston Bosh vaziri Aqilbek Japarov, 
Saudiya Arabistoni energetika vaziri Abdu-
laziz bin Salmon Ol Saud, Yevropa tikla­
nish va taraqqiyot banki prezidenti Odil 
Reno­Basso, BMT Bosh kotibi oʻrinbosari 
Tatyana Molchan, OPEС Xalqaro taraqqi-
yot jamgʻarmasi prezidenti Abdulhamid Al­

Xalifa va boshqalar qatnashdi. Umuman, 
forumga dunyoning 93 mamlakatidan ikki 
yarim ming nafardan ziyod xorijiy mehmon 
tashrif buyurdi.

Oʻzbekiston Respublikasi Prezidenti 
tashabbusi bilan tashkil etilayotgan xalqaro 
forum oʻtgan uch yil davomida ikki va koʻp 
tomonlama hamkorlikni kengaytirish, eng 
dolzarb muammolarni muhokama qilish, 
ilgʻor gʻoya va yondashuvlarni ishlab 

chiqish uchun samarali muloqot maydoniga 
aylandi.

Davlatimiz rahbari soʻzining avvalida 
majlis ishtirokchilarini qutlab, forum 
mamlakatimizda ortga qaytmas tus olgan 
islohotlarga, oʻzaro manfaatli hamkorlikni 
yoʻlga qoʻyishga boʻlgan ulkan qiziqishdan 
dalolat berishini taʼkidladi.

Bugungi anjuman global geosiyosiy va 
iqtisodiy muammolar avj olayotgan, barqaror 

rivojlanish yoʻlida xavf va tahdidlar kuchayib 
borayotgan davrga toʻgʻri kelayotgani qayd 
etildi.

Dunyo tartibotida chuqur transformatsiya 
jarayonlari kechmoqda. Tovar va xizmatlarni 
yetkazib berish zanjirlaridagi uzilishlar, 
xalqaro savdoning pasayishi, investitsiya 
oqimlarining kamayishi, iqlim ofatlarining 
kuchayishi — vaziyat naqadar beqaror va zaif 
ekanini yaqqol koʻrsatmoqda.

Prezidentimiz jahon iqtisodiyotining 
oʻsish surʼatlari soʻnggi uch yil davomida 
pasayayotganini koʻrsatib oʻtdi. Toʻgʻridan­
toʻgʻri xorijiy investitsiyalar bilan bogʻliq 
tendensiyalar ham kutilgan umidlarni 
oqlamayapti. 2023­yilda rivojlanayotgan 
davlatlarga kiritilgan investitsiyalar umumiy 
hajmi 9 foizga kamaydi.

— Albatta, biz bugun jahonda investorlar 
uchun mislsiz kurash  ketayotganini yaxshi 

tushunamiz, — dedi Shavkat  Mirziyoyev. 
— Biroq bir oʻzgarmas haqiqat tobora 
oydinlashmoqda. Hech bir mamlakat bu 
kabi oʻtkir muammolarni yakka holda hal 
eta olmaydi. Oʻzaro ishonch va hurmat ruhi, 
bir­birini qoʻllab­quvvatlash tamoyili uzoq 
muddatli hamkorlikning mustahkam ustuni 
boʻlib qolaveradi.

O‘ZARO ISHONCH VA HURMAT RUHI, BIR-BIRINI QO‘LLAB-QUVVATLASH 
TAMOYILI UZOQ MUDDATLI HAMKORLIKNING MUSTAHKAM USTUNI

XORIJIY DELEGATSIYALAR RAHBARLARI BILAN UCHRASHUVLAR

Oʻzbekiston Respublikasi Prezidenti Shavkat Mirziyoyev 2-may kuni Xalqaro kongress markazida 
uchinchi Toshkent xalqaro investitsiya forumining yalpi majlisida ishtirok etdi.

Oʻzbekiston Respublikasi Prezidenti Shavkat Mirziyoyev 2-may kuni Toshkent xalqaro investitsiya forumi doirasida Singapur Respublikasi Parlamenti Spikeri Sia Kian Peng, Qirgʻiz Respublikasi 
Vazirlar Mahkamasi Raisi – Prezident Administratsiyasi rahbari Aqilbek Japarov, Saudiya Arabistoni energetika vaziri shahzoda Abdulaziz bin Salmon Ol Saud boshchiligidagi delegatsiya, Birlashgan Arab Amirliklari iqtisodiyot vaziri Abdulla bin 
Al Marriy boshchiligidagi delegatsiya, Oʻmon Sultonligi savdo, sanoat va investitsiyalarga koʻmaklashish vaziri Qays bin Muhammad al-Yusuf, BMT Bosh kotibi oʻrinbosari, Yevropa iqtisodiy komissiyasi Ijrochi kotibi Tatyana Molchan va Rossiya 

delegatsiyasiga boshchilik qilayotgan Rossiya Federatsiyasi Prezidenti yordamchisi Maksim Oreshkinni qabul qildi.

Singapur Respublikasi Parlamenti 
Spikeri Sia Kian Peng suhbat avvalida 
mamlakatimiz yetakchisiga samimiy qabul 
uchun minnatdorlik bildirdi va forum 
yuksak darajada tashkil etilganini eʼtirof 
etdi.

Oʻtgan bir yilda Oʻzbekiston — Singapur 
munosabatlarida ulkan natijalarga erishilgani 

mamnuniyat bilan qayd etildi. Ikkita davlat 
tashrifi  muvaffaqiyatli  oʻtkazildi, tovar 
ayirboshlash hajmi, qoʻshma loyihalar soni, 
shu jumladan, toʻqimachilik va kimyo, qishloq 
xoʻjaligi, logistika va boshqa tarmoqlarda 
izchil oshib bormoqda.

Kadrlar tayyorlash, investitsiyalar, turizm 
va jamoat xavfsizligini taʼminlash sohalarida 

hamkorlikni rivojlantirishga alohida eʼtibor 
qaratildi.

Oliy darajadagi kelishuvlar ustidan 
birgalikda samarali parlament nazoratini 
oʻrnatish muhimligi taʼkidlandi.

Qirgʻiz Respublikasi Vazirlar Mahkamasi 
Raisi — Prezident Administratsiyasi 
rahbari Aqilbek Japarov suhbat avvalida 

Oʻzbekiston yetakchisiga Qirgʻiziston 
Prezidenti Sadir Japarovning samimiy 
salomini yetkazdi.

Oʻzbekiston bilan Qirgʻiziston oʻrtasidagi 
strategik sheriklik munosabatlarini yanada 
rivojlantirish, savdo, sanoat kooperatsiyasi, 
energetika, transport va logistika sohalarida 
hamkorlikni kengaytirish, hududlararo 

aloqalar va madaniy­gumanitar almashinuvni 
faollashtirish masalalari koʻrib chiqildi.

Qambarota GES­1 va “Xitoy — 
Qirgʻiziston — Oʻzbekiston” temir yoʻlini 
qurish  loyihalarining amaliy jihatlariga 
alohida eʼtibor qaratildi.

Boʻlajak oliy darajadagi uchrashuvlarga 
tayyorgarlik doirasida koʻp qirrali sheriklikning 

yangi kun tartibini shakllantirish masalalari 
ham muhokama qilindi.

Saudiya Arabistoni energetika vaziri 
shahzoda Abdulaziz bin Salmon Ol Saud 
uchrashuv avvalida Oʻzbekiston yetakchisiga 
Podshoh Salmon bin Abdulaziz Ol Saud va 
Valiahd, Bosh vazir Muhammad bin Salmon Ol 
Saudning salomi va eng ezgu tilaklarini yetkazdi.

Hurmatli forum ishtirokchilari!
Xonimlar va janoblar!
Avvalambor, Uchinchi Toshkent xalqaro 

investitsiya forumida ishtirok etayotgan siz, 
azizlarni chin qalbimdan samimiy qutlashga 
ijozat bergaysiz.

Shuni mamnuniyat bilan taʼkidlashni 
istardimki, yildan­yilga yaxshi anʼanaga aylanib 
borayotgan ushbu format doirasida yurtimizda 
dunyoning barcha qitʼalaridan yangidan­yangi 
ishonchli hamkorlarimiz jam boʻlmoqda.

Oʻtgan uch yil davomida mazkur forum ikki 
va koʻp tomonlama hamkorlikni kengaytirish, 
eng dolzarb muammolarni muhokama qilish, 

ilgʻor gʻoya va yondashuvlarni ishlab chiqish 
uchun samarali muloqot maydoniga aylandi. 
Bugungi tadbirimizga 93 ta davlatdan ikki yarim 
mingdan ortiq xorijiy mehmonlar kelgani ham 
forumning ahamiyati tobora ortib borayotganini 
yaqqol tasdiqlaydi.

Bu, oʻz navbatida, mamlakatimizda ortga 
qaytmas tus olgan islohotlarga, oʻzaro manfaatli 
hamkorlikni yoʻlga qoʻyishga boʻlgan ulkan 
qiziqishdan dalolat beradi.

Hurmatli forum qatnashchilari!
Bugungi anjumanimiz global geosiyosiy 

va iqtisodiy muammolar avj olayotgan, 
barqaror rivojlanish yoʻlida xavf va 

tahdidlar kuchayib borayotgan davrga toʻgʻri 
kelmoqda.

Dunyo tartibotida chuqur transformatsiya 
jarayonlari kechmoqda. Tovar va xizmatlarni 
yetkazib berish zanjirlaridagi uzilishlar, xalqaro 
savdoning pasayishi, investitsiya oqimlarining 
kamayishi, iqlim ofatlarining kuchayishi — 
vaziyat naqadar beqaror va zaif ekanini yaqqol 
koʻrsatmoqda.

Jahon iqtisodiyotining oʻsish surʼatlari 
soʻnggi uch yil davomida pasaymoqda. 
Toʻgʻridan­toʻgʻri xorijiy investitsiyalar 
bilan bogʻliq tendensiyalar ham kutilgan 
umidlarni oqlamayapti. 2023­yilda 

rivojlanayotgan davlatlarga kiritilgan 
investitsiyalar umumiy hajmi 9 foizga 
kamaydi.

Albatta, biz bugun jahonda investorlar 
uchun mislsiz kurash ketayotganini yaxshi 
tushunamiz. Biroq bir oʻzgarmas haqiqat 
tobora oydinlashmoqda. Hech bir mamlakat 
bu kabi oʻtkir muammolarni yakka holda hal 
eta olmaydi. Oʻzaro ishonch va hurmat ruhi, 
bir­birini qoʻllab­quvvatlash tamoyili uzoq 
muddatli hamkorlikning mustahkam ustuni 
boʻlib qolaveradi.

Hurmatli xonimlar va janoblar!
Biz mamlakatimizda investitsiya va biznes 

muhitini tubdan yaxshilash, bu yoʻldagi 
toʻsiqlarni bosqichma­bosqich bartaraf etish 
uchun qatʼiy qadamlar tashladik. Aynan shu bois, 
har bir sarmoyador oʻzini erkin va ishonchli his 
qilishi uchun keng koʻlamli islohotlarni amalga 
oshiryapmiz.

Sizlar yaxshi bilasiz, bundan yetti yil 
muqaddam biz uchun oson boʻlmagan, 
lekin katta marralarni koʻzlagan tizimli 
islohotlarni boshlagan edik. Biz iqtisodiyotni 
erkinlashtirish, qulay investitsiya muhitini 
yaratish, tadbirkorlar uchun imkoniyatlarni har 
tomonlama kengaytirishni asosiy maqsadimiz 
etib belgiladik.

Soʻnggi yillarda iqtisodiyotimiz qariyb 
ikki barobar oʻsdi. Oʻtgan yil yakuni boʻyicha 
bu oʻsish 6 foizni tashkil qildi. Inflyatsiya 
9 foizgacha pasaydi. Savdo aylanmasi 
koʻrsatkichlari muttasil oshmoqda. Valyuta 
bozori va oltin­valyuta zaxiralari barqarorligi 
saqlab qolinmoqda.

Oxirgi yillarda mamlakatimizda 60 
milliard dollardan ziyod xorijiy investitsiyalar 
oʻzlashtirildi. Xalqaro moliya institutlarining 14 
milliard dollardan ortiq mablagʻlari ijtimoiy va 
infratuzilma sohalariga jalb qilindi.

Jahon savdo tashkiloti tartib-qoidalari va standartlariga muvofiq yangi tahrirdagi 
“Investitsiyalar toʻgʻrisida”gi qonun loyihasi ishlab chiqildi. Tez orada mamlakatimizda 

birinchi xalqaro tijorat sudi ish boshlaydi.2 SIYOSAT YANGI O‘ZBEKISTON

Oʻzbekiston yetakchisi mamlakatimizda 
investitsiya va biznes muhitini tubdan 

yaxshilash, bu yoʻldagi toʻsiqlarni bosqichma­
bosqich bartaraf etish uchun tashlangan qatʼiy 
qadamlarni sanab oʻtdi. Har bir sarmoyador 
oʻzini erkin va ishonchli his qilishi uchun keng 
koʻlamli islohotlar amalga oshirilmoqda.

Natijada soʻnggi yillarda iqtisodiyotimiz 
qariyb ikki barobar oʻsdi. Oʻtgan yil yakuni 
boʻyicha bu oʻsish 6 foizni tashkil qildi. 
Inflyatsiya 9 foizgacha pasaydi. Savdo 
aylanmasi koʻrsatkichlari muttasil oshmoqda. 
Valyuta bozori va oltin­valyuta zaxiralari 
barqarorligi saqlab qolinmoqda.

Oxirgi yillarda mamlakatimizda 60 
milliard dollardan ziyod xorijiy investitsiyalar 
oʻzlashtirildi. Xalqaro moliya institutlarining 
14 milliard dollardan ortiq mablagʻlari ijtimoiy 
va  infratuzilma sohalariga jalb qilindi.

Oʻtgan yilning oʻzida xorijiy investitsiyalar 
hajmi qariyb ikki barobar koʻpaydi.

Energetika sohasida “ACWA Power”, 
“Masdar”, “Total Eren”, “Voltalia”, “Ҫalɩk” 
va “Aksa”, kimyo sanoatida “Air Products”, 
“Indorama” va “CAMCE”, togʻ­kon va 
metallurgiyada — “Orano” va “DANIELI”, 
avtomobilsozl ik  va elektrotexnika 
yoʻnalishlarida “BYD”, “Kia” va “Samsung”, 
qurilish sohasida “Koҫ” va “KNAUF” kabi 
dunyoning yetakchi kompaniyalari hamda 
yirik brendlari bilan 300 dan ortiq investitsiya 
va sanoat loyihalari ishga tushirilgani va yuz 
minglab yangi ish oʻrinlari yaratilgani katta 
mamnuniyat bilan taʼkidlandi.

Bugungi forum doirasida dunyoning 
ilgʻor kompaniyalari hisoblangan “Linde”, 
“Orascom”, “DataVolt”, “Bonafarm”, “PASHA 
Holding” va boshqa sheriklar ishtirokida yangi 
yirik loyihalarga start beriladi.

Iqtisodiyotni yanada liberallashtirish, 
qulay investitsiya muhitini yaratish, biznes 
yuritish uchun imkoniyatlarni har tomonlama 
kengaytirish boʻyicha qabul qilingan qarorlar 
va olib borilayotgan ishlar qayd etildi.

Xorijiy investorlarga dividend soligʻidan 
imtiyozlar, xususiylashtirish jarayonining 
huquqiy asoslarini mustahkamlash va 
xususiylashtirish dasturini kengaytirish, 
tadbirkorlar barqarorligi reytingini joriy qilish, 
sanoat zonalari infratuzilmasini rivojlantirish, 
yerlarni ajratishning shaffof tizimini joriy qilish 
shular jumlasidan.

Bundan tashqari, davlat­xususiy sheriklik 
asosidagi loyihalarni amalga oshirish shartlarini 

ijtimoiy va  infratuzilma sohalarga tatbiq etish 
rejalashtirilgan. Jahon savdo tashkilotiga 
aʼzo boʻlish doirasida milliy qonunchilikni 
uygʻunlashtirish ishlari tobora faollashmoqda.

Nizolarni adolatli hal etish maqsadida 
Toshkent xalqaro arbitraj markazi 
muvaffaqiyatli faoliyat olib bormoqda. 
Korrupsiyaga qarshi kurashish boʻyicha 
2030­yilgacha moʻljallangan Milliy strategiya 
ishlab chiqilmoqda.

Investorlar uchun yana bir muhim koʻrsatkich. 
Oxirgi yetti yilda oliy taʼlim qamrovi 9 foizdan 
42 foizga oshdi, oliy oʻquv yurtlari soni  
200 tadan ortdi. Oʻzbekistonda 90 dan ortiq 
davlatlar uchun vizasiz rejim joriy etildi.

— Bizning asosiy maqsadimiz — 
Oʻzbekistonni xorijiy investorlar uchun 
ishonchli va uzoq muddatli hamkorga 
aylantirishdir, — dedi Oʻzbekiston Prezidenti.

Davlatimiz bozor munosabatlarini rivoj­
lantirishni, investorlar huquqlari ishonchli 
himoya qilinishini, qulay investitsiya va ishbi-
larmonlik muhitini yanada takomillashtirishni, 
halol raqobat uchun yanada keng shart­sha-

roitlar yaratishni, xususiy mulk daxlsizligi va 
sud tizimining mustaqilligi taʼminlanishini oʻz 
zimmasiga olmoqda.

Bu tamoyillar oʻtgan yili umumxalq 
referendumida qabul qilingan yangi 
Konstitutsiyamizda qatʼiy muhrlab qoʻyildi.

Xususan, Jahon savdo tashkiloti tartib­
qoidalari va standartlariga muvofiq yangi 
tahrirdagi “Investitsiyalar toʻgʻrisida”gi 
qonun loyihasi ishlab chiqildi. Tez orada 
mamlakatimizda birinchi xalqaro tijorat sudi 
ish boshlaydi.

Sanoat zonalari tizimida mutlaqo yangicha 
yondashuvlarning joriy etilishi yuqori 
texnologik loyihalarni amalga oshirish uchun 
investorlarga yanada qulay sharoitlar yaratadi. 
Maxsus iqtisodiy zonalar faoliyat muddatlari 
boʻyicha cheklovlar ham bekor qilinadi, xorijiy 
sarmoyadorlar uchun yerlarni ijaraga berish 
muddati 25 yildan 49 yilgacha uzaytiriladi.

Umuman, “Oʻzbekiston — 2030” 
strategiyasi doirasida aholi daromadlarini ikki 
barobar oshirish va ushbu koʻrsatkich boʻyicha 
oʻrtachadan yuqori boʻlgan davlatlar qatoriga 
kirish maqsad qilib qoʻyilgan.

Davlatimiz rahbari oʻz nutqida xorijiy 
investorlar bilan oʻzaro manfaatli hamkorlikni 
kengaytirishning ustuvor yoʻnalishlariga 
alohida toʻxtaldi.

Birinchi yoʻnalish: “yashil” energetika. 
Energetika tarmogʻi samaradorligini oshirish 
butun mintaqamiz uchun dolzarbdir. Bu borada 

mamlakatimizda 28 ta loyiha ustida ishlar 
davom ettirilmoqda.

2030­yilgacha 20 gigavattdan ortiq qayta 
tiklanuvchi energiya quvvatlarini yaratish va 
energetika balansida uning ulushini 40 foizga 
yetkazish koʻzda tutilgan.

Strategik sheriklar bilan birgalikda yirik 

shamol va quyosh elektr stansiyalari barpo 
qilinmoqda, “yashil vodorod” ishlab chiqarish 
ishlari boshlandi. Oʻtgan yilning oʻzida 1,4 
gigavatt quvvatdagi yirik shamol va quyosh 
elektr stansiyalari ishga tushirildi.

Bugungi forum doirasida qoʻshni 
Qirgʻiziston va Tojikistondagi gidroelektr 
stansiyalarini birgalikda qurish loyihalari 
taqdimoti oʻtkaziladi.

Ushbu loyihalar davlat­xususiy sheriklik 
tamoyili asosida amalga oshirilayotganiga 
eʼtibor qaratib, mamlakatimiz yetakchisi barcha 
davlatlar yetakchi kompaniyalarini ochiq 
muloqot va amaliy hamkorlikka taklif etdi.

Ikkinchi yoʻnalish: bank­moliya sohasi. 
Soʻnggi yillarda islohotlar natijasida 
mamlakatimizda koʻplab xususiy banklar 
ochildi. Bozorimizga Yevropaning yetakchi 
banklari kirib keldi. Qator raqamli banklar oʻz 
faoliyatini amalga oshirmoqda.

Forum doirasida Yevropa tiklanish va 
taraqqiyot banki bilan Oʻzbekistonning yirik 
banklaridan biri boʻlgan “Asakabank”ni 
xususiylashtirish boʻyicha bitim imzolandi.

Shuningdek, Xalqaro moliya korporatsiyasi, 
Osiyo taraqqiyot banki bilan boshqa 
yirik banklarimizning transformatsiyasi 
va xususiylashtirish jarayonlari faol olib 
borilmoqda.

Uchinchi yoʻnalish: foydali qazilmalarni 
birgalikda oʻzlashtirish. Oʻzbekiston — 
mineral resurslar va oʻta muhim metallarning 
katta bazasiga ega mamlakatdir. Yurtimizda 
oltin, mis, volfram, kumush, uran, 30 dan ortiq 
kamyob metallarning ulkan zaxiralari mavjud.

Oʻtgan oyda Yevropa Ittifoqi bilan oʻta 
muhim xomashyo sohasida strategik hamkorlik 
oʻrnatilganini qayd etib, Prezidentimiz Amerika 
Qoʻshma Shtatlari va Buyuk Britaniya bilan ham 
shunday bitim ustida ish olib borilayotganini 
eʼlon qildi hamda strategik xomashyolarni 
chuqur qayta ishlash va qoʻshilgan qiymat 
zanjirini yaratish uchun yetakchi kompaniyalarni 
Oʻzbekistonga taklif etdi.

Xalqaro tajriba asosida ishlab chiqilgan 
yangi tahrirdagi “Yer osti boyliklari 
toʻgʻrisida”gi qonunning qabul qilinishi 
ham hamkorlik rivojiga yangi surʼat 
bagʻishlaydi.

Toʻrtinchi yoʻnalish: mamlakatning raqamli 
transformatsiyasi. Bir yil ichida IT xizmatlar 
va dasturiy mahsulotlar eksporti ikki barobar 
oshdi. Kelajakda bu koʻrsatkichni 5 milliard 
dollarga yetkazish reja qilingan.

Davlatimiz rahbari xorijiy investorlar 
iqtisodiyot uchun raqamli yechimlarni ishlab 
chiqish, sunʼiy intellekt texnologiyalarini 
joriy qilish, “yashil” maʼlumotlar markazlarini 
tashkil etish kabi istiqbolli IT loyihalarida 
ishtirok etishi mumkinligini qayd etdi.

Oʻzbekis ton Prezident i  t ransport 
 infratuzilmasini rivojlantirishga alohida eʼtibor 
qaratdi.

Temir yoʻl sohasida tub islohotlar olib 
borilmoqda, avtomobil va tezyurar temir 
yoʻllarni qurishga xususiy investorlarni jalb 
etish uchun keng imkoniyatlar ochilmoqda. 
Mavjud xalqaro aeroportlarni rivojlantirish 
va yangilarini qurish boʻyicha loyihalar 
tayyorlanmoqda.

Xorijiy sheriklar bilan birgalikda Xitoy — 
Qirgʻiziston — Oʻzbekiston va Oʻzbekiston 
— Afgʻoniston — Pokiston temir yoʻllarini 
qurish boʻyicha dastlabki ishlar boshlangani 
taʼkidlandi. Ushbu strategik loyihalar 
mintaqadagi geoiqtisodiy vaziyatni butunlay 
oʻzgartirib, Markaziy Osiyoni Shimol va 
Janub, Sharq va Gʻarb bilan bogʻlaydigan 
global tranzit markaziga aylantiradi.

Oʻzbekiston investorlarni va xalqaro 
tashkilotlarni bu yirik mintaqaviy loyihalarda 
qatnashishga taklif etadi.

— Investitsiyalar — bu mamlakatimiz 
transformatsiyasining lokomotivi va iqtisodiy 
taraqqiyotimizning mustahkam drayveridir, — 
dedi Prezidentimiz.

Davlatimiz rahbari soʻzining yakunida 
bugungi Xalqaro investitsiya forumi va 
sermahsul muzokaralar amaliy hamkorligimizni 
sifat va mazmun jihatidan mutlaqo yangi, 
yanada yuksak bosqichga olib chiqishiga 
ishonch bildirdi.

Sessiyada soʻzga chiqqanlar Oʻzbekiston 
erishayotgan muvaffaqiyatlarni yuksak 
baholadilar, hamkorlikni yanada mustahkamlash 
va kengaytirish yuzasidan fikr­mulohazalari va 
takliflari bilan boʻlishdilar.

Yalpi majlis doirasida Prezident ishtirokida 
umumiy qiymati 8,7 milliard dollarlik 15 ta 
yangi investitsiya loyihasiga start berildi hamda 
jami 2,8 milliard dollar qiymatga ega 5 ta sanoat 
obyekti ishga tushirildi.

Toshkent xalqaro investitsiya forumi 
3­may kuni oʻz ishini yakunlaydi.

OʻzA

Oʻtgan yilning oʻzida xorijiy investitsiyalar 
hajmi qariyb ikki barobar koʻpaydi. Shu 
oʻrinda energetika sohasida “ACWA Power”, 
“Masdar”, “Total Eren”, “Voltalia”, “Ҫalɩk” 
va “Aksa”, kimyo sanoatida “Air Products”, 
“Indorama” va “CAMCE”, togʻ­kon va 
metallurgiyada — “Orano” va “DANIELI”, 
avtomobilsozlik va elektrotexnika 
yoʻnalishlarida “BYD”, “Kia” va “Samsung”, 
qurilish sohasida “Koҫ” va “KNAUF” kabi 
dunyoning yetakchi kompaniyalari hamda 
yirik brendlari bilan 300 dan ortiq investitsiya 
va sanoat loyihalari ishga tushirilgani va yuz 
minglab yangi ish oʻrinlari yaratilganini katta 
mamnuniyat bilan taʼkidlamoqchiman.

Bugungi forum doirasida dunyoning ilgʻor 
kompaniyalari hisoblangan “Linde”, “Orascom”, 
“DataVolt”, “Bonafarm”, “PASHA Holding” 
va boshqa sheriklarimiz ishtirokida yangi yirik 
loyihalarga start beramiz.

Fursatdan foydalanib, bu ishga oʻzining 
munosib hissasini qoʻshayotgan xorijiy 
investorlarga, barcha hamkorlarimizga 
oʻzimning chuqur va samimiy minnatdorligimni 
izhor etaman.

Biz tadbirkorlik va biznesni qoʻllab­
quvvatlash maqsadida boshqa ustuvor 
yoʻnalishlarda qator aniq choralarni ishlab 
chiqqanmiz.

Endilikda xorijiy sarmoyadorlar aksiyalardan 
olinayotgan dividendlar boʻyicha soliqlardan 
uch yil muddatga ozod etiladi.

Yaqinda Xususiylashtirish toʻgʻrisidagi 
qonunni qabul qildik. 250 ta yirik korxonaning 
davlat ulushini va salkam 1000 ta koʻchmas 
mulk obyektlarini sotish, 12 ta korxona 
aksiyalarini fond bozorlarida birlamchi 
ommaviy joylashtirish (IPO) uchun yangi dastur 
ham ishga tushirildi.

Tadbirkorlar barqarorligi reytingi joriy etildi. 
Yuqori reytingga ega tadbirkorlik subyektlari 
uchun soliq tekshiruvlari oʻtkazilmaydi.

Energetika yoʻnalishidagi davlat­xususiy 
sheriklik loyihalarini amalga oshirish tajribasini 
ijtimoiy va boshqa infratuzilma sohalarida ham 
keng tatbiq etishni rejalashtirganmiz. Xususan, 
Xitoyning “CITIC” va “CAMCE” kompaniyalari 
bilan irrigatsiya va avtomobil yoʻllari, 
Fransiyaning “Suez” va “Veolia” kompaniyalari 

bilan ichimlik suvi taʼminoti, “Inter Health” 
va “Pure Health” arab kompaniyalari bilan 
zamonaviy tibbiyot muassasalarini qurish 
loyihalari ishlab chiqilmoqda.

Sanoat zonalari infratuzilmasini budjet 
mablagʻlari hisobidan rivojlantirishga muhim 
ahamiyat qaratmoqdamiz. Tadbirkorlarga yer 
ajratishning zamonaviy shaffof tamoyillari 
— yaʼni auksion savdo tizimi yoʻlga qoʻyildi. 
Jahon savdo tashkilotiga aʼzo boʻlish doirasida 
qonunchilikni uygʻunlashtirishga qaratilgan  
60 dan ortiq normativ hujjatlar qabul qilindi.

Korrupsiyaga qarshi kurashish agentligi 
tuzilib, 2030­yilgacha moʻljallangan Milliy 
strategiya ishlab chiqilmoqda. Oʻtgan yili 
Toshkentda korrupsiyaga qarshi kurashish 
boʻyicha xalqaro tadbirlarni oʻtkazdik.

Nizolarni adolatli hal etish maqsadida 
Toshkent xalqaro arbitraj markazi muvaffaqiyatli 
faoliyat olib bormoqda. Uning tarkibida Amerika 
Qoʻshma Shtatlari, Buyuk Britaniya, Italiya, 
Shvetsiya, Xitoy, Birlashgan Arab Amirliklari 
kabi mamlakatlardan 90 dan ortiq nufuzli 
hakamlar oʻrin olgan.

Investorlar uchun yana bir muhim koʻrsatkich. 
Oxirgi yetti yilda oliy taʼlim qamrovi 9 foizdan 
42 foizga oshdi, oliy oʻquv yurtlari soni  
200 tadan ortdi.

Oʻzbekistonda 90 dan ortiq davlatlarga 
vizasiz rejim joriy etildi.

Hurmatli forum ishtirokchilari!
Bizning asosiy maqsadimiz — Oʻzbekistonni 

xorijiy investorlar uchun ishonchli va uzoq 
muddatli hamkorga aylantirishdir.

Davlatimiz bozor munosabatlarini rivojlan-
tirishni, investorlar huquqlari ishonchli himoya 
qilinishini, qulay investitsiya va ishbilarmon-
lik muhitini yanada takomillashtirishni, halol 
raqobat uchun yanada keng shart­sharoitlar 
yaratishni, xususiy mulk daxlsizligi va sud 
tizimining mustaqilligi taʼminlanishini oʻz zim-
masiga olmoqda.

Biz bu tamoyillarni oʻtgan yili umumxalq 
referendumida qabul qilingan yangi 
Konstitutsiyamizda qatʼiy muhrlab qoʻydik.

Sarmoyadorlar huquqlarini himoya qilishni 
kuchaytirish maqsadida bugun sizlarga qator 
aniq takliflarni bildirmoqchiman.

Birinchidan, yangi tahrirdagi “Investitsiyalar 
toʻgʻrisida”gi qonunni qabul qilamiz. Ushbu 
hujjat Jahon savdo tashkiloti tartib­qoidalari va 
standartlariga muvofiq ishlab chiqildi.

Yevropa tiklanish va taraqqiyot banki, Jahon 
banki, Xalqaro valyuta jamgʻarmasi, Iqtisodiy 
hamkorlik va taraqqiyot tashkilotiga bu boradagi 
yaqin hamkorligi uchun alohida minnatdorlik 
izhor etmoqchiman.

Ikkinchidan, tez orada mamlakatimizda 
Raqamli texnologiyalar xalqaro markazi 
huzurida Xalqaro tijorat sudi ish 
boshlaydi. Ushbu sud Oʻzbekiston sud­
huquq tizimida alohida oʻringa ega 
boʻladi. Buning uchun yaqin muddatlarda 
maxsus qonunni qabul qilamiz. 
Protsessual kodekslarga ushbu xalqaro 
tijorat sudi qarorlari toʻlaqonli ijro 
etilishiga oid meʼyorlarni ham kiritamiz.

Uchinchidan, yaqin vaqtda sanoat zonalari 
tizimida mutlaqo yangicha yondashuvlarni joriy 
etamiz.

Yuqori texnologik loyihalarni amalga 
oshirish uchun investorlarga yanada qulay 
shart­sharoitlar yaratiladi. Sanoat zonalarini 
boshqarishda xususiy operatorlar, jumladan, 
yuqori malakali xorijiy kompaniyalarni faol jalb 
qilish amaliyoti kengaytiriladi. Maxsus iqtisodiy 
zonalar faoliyat muddatlari boʻyicha cheklovlar 
ham bekor qilinadi.

Xorijiy sarmoyadorlar uchun yerlarni 
ijaraga berish muddati 25 yildan 49 yilgacha, 
yaʼni ikki barobar uzaytiriladi. Bunda, 
qonunlar bilan kafolatlangan amaldagi 
imtiyoz va preferensiyalar toʻliq saqlab 
qolinadi.

Bu masalalarning barchasini ertaga Xorijiy 
investorlar kengashining navbatdagi yigʻilishida 
batafsil muhokama qilamiz.

Hurmatli anjuman ishtirokchilari!
Tizimli islohotlarni davom ettirish, kuchli va 

farovon davlat qurish maqsadida “Oʻzbekiston 
— 2030” strategiyasini qabul qildik. Bu muhim 
hujjatda barqaror iqtisodiy oʻsishga erishish, 
ijtimoiy himoya, sogʻliqni saqlash va taʼlim 
tizimlarini isloh qilish, qonun ustuvorligini 
taʼminlash boʻyicha 100 ta aniq vazifa oʻz aksini 
topgan.

2030­yilga borib, aholi daromadlarini ikki 
barobar oshirish va ushbu koʻrsatkich boʻyicha 
oʻrtachadan yuqori boʻlgan davlatlar qatoriga 
kirishni maqsad qilib qoʻyganmiz.

Iqtisodiyotda chuqur transformatsiya 
jarayonlarini, qulay investitsiya va biznes muhiti 
hamda sanoatda yuqori qoʻshilgan qiymatni 
yaratishni izchil davom ettiramiz.

Shu oʻrinda oʻzaro manfaatli hamkorligimizni 
kengaytirish boʻyicha ustuvor yoʻnalishlarga 
alohida toʻxtalib oʻtmoqchiman.

Birinchi yoʻnalish: “yashil” energetika. 
Energetika tarmogʻi samaradorligini oshirish 
butun mintaqamiz uchun dolzarbdir. Bu borada 
mamlakatimizda 28 ta loyiha ustida ishlar 
davom ettirilmoqda.

Biz 2030­yilgacha 20 gigavattdan ortiq qayta 
tiklanuvchi energiya quvvatlarini yaratish va 
energetika balansida uning ulushini 40 foizga 
yetkazishni maqsad qilganmiz.

Oʻtgan yilning oʻzida 1,4 gigavatt quvvatdagi 
yirik shamol va quyosh elektr stansiyalarini 
strategik sheriklarimiz boʻlgan “Masdar”, 
“Gezhouba”, “China Energy” kompaniyalari 
bilan ishga tushirdik. Shuningdek, “ACWA 
Power” bilan “yashil vodorod” ishlab chiqarish 
loyihasini ham boshlab yubordik.

Eng eʼtiborli jihati — ushbu muhim 
loyihalar davlat­xususiy sheriklik tamoyili 
asosida, toʻgʻridan­toʻgʻri xorijiy investitsiyalar 
hisobidan amalga oshirilmoqda.

Bugun forum doirasida siz, investorlarimiz 
uchun qoʻshni Qirgʻiziston va Tojikistondagi 
gidroelektr stansiyalarini birgalikda qurish 
loyihalari taqdimotini oʻtkazamiz. Ushbu 
yoʻnalishda barcha davlatlar yetakchi 
kompaniyalarini ochiq muloqot va amaliy 
hamkorlikka taklif etamiz.

Ikkinchi yoʻnalish: bank­moliya sohasi. 
Soʻnggi yillarda mamlakatimizda koʻplab 
xususiy banklar ochildi. Bozorimizga 
Yevropaning yetakchi banklari kirib keldi. 
Qator raqamli banklar oʻz faoliyatini amalga 
oshirmoqda.

Forum doirasida Yevropa tiklanish va 
taraqqiyot banki bilan Oʻzbekistonning yirik 
banklaridan biri boʻlgan “Asakabank”ni 
xususiylashtirish boʻyicha bitim imzolandi. 
Shuningdek, Xalqaro moliya korporatsiyasi, 
Osiyo taraqqiyot banki bilan boshqa 
yirik banklarimizning transformatsiyasi 
va xususiylashtirish jarayonlari faol olib 
borilmoqda.

Moliyaviy resurslarga talabni qondirish 
uchun kapital bozorini rivojlantirish boʻyicha 
yondashuvlar qayta koʻrib chiqilmoqda.

Oʻzbekistonda xalqaro moliyalashtirish 
instrumentlarini rivojlantirish ustida ish olib 
borilmoqda. Xorijiy sarmoyalar oqimi bir necha 
barobar ortishi, korporativ boshqaruv sifati 

oshishi, yangi yetakchi bank­moliya institutlari 
kirib kelishini kutib qolamiz.

Uchinchi yoʻnalish: foydali qazilmalar. 
Oʻzbekiston — mineral resurslar va muhim 
metallarning katta bazasiga ega mamlakatdir. 
Yurtimizda oltin, mis, volfram, kumush, 
uranning ulkan zaxiralari mavjud. Nodir 
va noyob minerallar qatorida litiy, magniy, 
molibden, germaniy, vanadiy va indiy kabi 
30 dan ortiq metallarning zaxiralariga alohida 
eʼtibor qaratishni istardim.

Oʻtgan oyda Yevropa Ittifoqi bilan oʻta 
muhim xomashyo sohasida strategik hamkorlik 
oʻrnatildi. Amerika Qoʻshma Shtatlari va Buyuk 
Britaniya bilan ham shunday bitim ustida ish 
olib boryapmiz.

Bu borada zamonaviy xalqaro tajriba 
asosida yangi tahrirdagi “Yer osti boyliklari 
toʻgʻrisida”gi qonun qabul qilinadi. Shu oʻrinda 
Yevropa tiklanish va taraqqiyot bankiga bu 
ishdagi salmoqli hissasi uchun alohida rahmat 
aytmoqchiman.

Strategik xomashyolarni chuqur qayta 
ishlash va qoʻshilgan qiymat zanjirini yaratish 
uchun yetakchi kompaniyalarni Oʻzbekistonga 
taklif etamiz.

Toʻrtinchi yoʻnalish: mamlakatning IT 
transformatsiyasi. Bir yil ichida IT xizmatlar va 
dasturiy mahsulotlar eksporti ikki barobar oshdi. 
Kelajakda bu koʻrsatkichni 5 milliard dollarga 
yetkazishni reja qilganmiz.

IT­park rezidentlari soni oʻn barobar 
koʻpayadi, kelgusida 100 ming yangi 
ishchi oʻrni yaratiladi. Bundan tashqari, 
uning bazasida xorijiy kompaniyalar uchun 
Raqamli texnologiyalar xalqaro markazi 
yaratilmoqda.

Bu borada Saudiya Arabistonining “Data 
Volt” kompaniyasi bilan “yashil” energiya 
asosida ishlaydigan “Maʼlumotlar markazi”ni 
barpo etyapmiz. Bu mamlakatimizni raqamli 
iqtisodiyotga oʻtkazish va sunʼiy intellekt 
asosida texnologiyalarni joriy etishga ulkan 
turtki bagʻishlaydi, deb hisoblaymiz.

Beshinchi yoʻnalish: transport 
infratuzilmasini rivojlantirish. Qulay va 
zamonaviy transport tizimlarini yaratish 
vazifasiga ustuvor eʼtibor qaratyapmiz.

Temir yoʻl sohasida tub islohotlar olib 
borilmoqda, tarmoqqa xususiy investorlarni 
jalb etish uchun keng imkoniyatlar ochilmoqda. 
Pullik avtomobil va tezyurar temir yoʻllarni 

qurish boʻyicha qoʻshma loyihalar ishlab 
chiqilmoqda.

Toshkent, Buxoro va Urganch xalqaro 
aeroportlarini rivojlantirish va yangilarini qurish 
boʻyicha salohiyatli xorijiy investorlar bilan 
hamkorlik loyihalari tayyorlanmoqda.

Maʼlumki, biz xorijiy sheriklarimiz bilan 
birgalikda Xitoy — Qirgʻiziston — Oʻzbekiston 
va Oʻzbekiston — Afgʻoniston — Pokiston 
temir yoʻllarini qurish boʻyicha dastlabki 
ishlarni boshladik.

Ushbu strategik loyihalar mintaqadagi 
geoiqtisodiy vaziyatni butunlay oʻzgartirib, 
Markaziy Osiyoni Shimol va Janub, Sharq 
va Gʻarb bilan bogʻlaydigan global tranzit 
markaziga aylantiradi.

Biz investorlarni va xalqaro tashkilotlarni 
bu yirik mintaqaviy loyihalarda qatnashishga, 
Buyuk Ipak yoʻlini zamonaviy asosda qayta 
tiklashga taklif qilamiz.

Aziz doʻstlar!
Yangi Oʻzbekiston — beqiyos imkoniyatlarga 

ega, adolatli va jadal rivojlanayotgan  dunyoviy 
mamlakatdir.

Biz har kuni hayotga tatbiq etayotgan ulkan 
gʻoya va buyuk orzularimizning asosiy ilhom 
manbai — bu, eng avvalo, mehnatkash va 
olijanob xalqimizdir.

Shuni alohida taʼkidlashni istar edimki, 
bugun bu yerda yigʻilgan investorlar oʻzlarining 
eng ilgʻor texnologiya va tajribalari, yangi taklif 
va yondashuvlari bilan bizni faqat olgʻa yurishga 
undaydi.

Sizlarga muhim bir fikrni yetkazmoqchiman: 
har bir tashabbus, har bir loyihangiz boʻyicha 
davlatimiz, hukumatimiz aʼzolari sizlarga 
yelkadosh boʻlib, yoningizda turib, ularni toʻliq 
amalga oshirishda yaqindan yordam beradi.

Shunday qilsak, sizlarga maʼqul boʻladi, deb 
oʻylayman.

Investitsiyalar — bu mamlakatimiz 
transformatsiyasining lokomotivi va iqtisodiy 
taraqqiyotimizning mustahkam drayveridir.

Hech shubhasiz, bugungi Xalqaro investitsiya 
forumi va sermahsul muzokaralar amaliy 
hamkorligimizni sifat va mazmun jihatidan 
mutlaqo yangi, yanada yuksak bosqichga olib 
chiqishiga ishonaman.

Barchangizga anjumanimizda ishtirok 
etayotganingiz uchun yana bir bor tashakkur 
izhor etaman.

Eʼtiboringiz uchun katta rahmat.

O‘ZARO ISHONCH VA HURMAT RUHI, BIR-BIRINI QO‘LLAB-QUVVATLASH 

TAMOYILI UZOQ MUDDATLI HAMKORLIKNING MUSTAHKAM USTUNI

Amaliy hamkorlikni yanada kengaytirish, 
Oʻzbekistonda ustuvor investitsiya loyihalarini 
amalga oshirish masalalari koʻrib chiqildi.

Savdo­iqtisodiy va investitsiyaviy 
sheriklikda yuksak darajaga erishilgani 
mamnuniyat bilan qayd etildi. Bugungi 
kunda qoʻshma loyihalar portfeli 30 milliard 
dollardan oshdi.

Mamlakatimizda energetika tarmogʻini 
rivojlantirishga eng koʻp investitsiya kiritgan 
“ACWA Power” kompaniyasi bilan samarali 
hamkorlik qilinayotgani taʼkidlandi.

Bu galgi forum doirasida “yashil” 
energetika, infratuzilma, sogʻliqni saqlash va 
farmatsevtika sohalarida 18 milliard dollarlik 
loyihalarni amalga oshirish boʻyicha bitimlar 
imzolanadi.

Shuningdek, axborot­kommunikatsiya 
texnologiyalari, qishloq xoʻjaligi va boshqa 
yoʻnalishlarda yangi loyihalarni ilgari surish 
zarurligi qayd etildi.

Birlashgan Arab Amirliklari iqtisodiyot 
vaziri Abdulla bin Al Marriy uchrashuv 
avvalida davlatimiz rahbariga BAA Prezidenti 
Shayx Muhammad Ol Nahayon, Bosh 
vaziri Shayx Muhammad Ol Maktum, vitse­
prezidenti Shayx Mansur Ol Nahayon va Abu­
Dabi Valiahdi Shayx Holid Ol Nahayonning 
samimiy salomi va eng ezgu tilaklarini 
yetkazdi.

Savdo­iqtisodiy va investitsiyaviy 
hamkorlikning qoʻshma loyihalarini qoʻllab­
quvvatlash va ilgari surishning dolzarb 
masalalari koʻrib chiqildi.

Iqtisodiyotning ustuvor tarmoqlarida 
sheriklik jadal rivojlanib borayotgani 
mamnuniyat bilan qayd etildi. Tovar 
ayirboshlash hajmi, qoʻshma korxonalar 
va toʻgʻridan­toʻgʻri aviaqatnovlar soni 
oshib bormoqda. Ikki mamlakat yetakchi 
kompaniyalari ishtirokidagi loyihalar portfeli 
4 milliard dollarga yetdi.

Energetika, transport, logistika, qishloq 
xoʻjaligi, suv taʼminoti va boshqa sohalarda 
yirik loyihalarni tezlashtirishga alohida eʼtibor 
qaratildi.

Oʻmon Sultonligi savdo, sanoat va 
investitsiyalarga koʻmaklashish vaziri Qays 
bin Muhammad al­Yusuf uchrashuv boshida 
davlatimiz rahbariga Oʻmon Sultoni Haysam bin 
Toriq Ol Saidning samimiy salomini yetkazdi.

Oʻzaro manfaatli hamkorlikni, eng 
avvalo, savdo­iqtisodiy va investitsiyaviy 
yoʻnalishlarda kengaytirish masalalari koʻrib 
chiqildi.

Energetika, transport, sogʻliqni saqlash, 
turizm, geologiya, oziq­ovqat, toʻqimachilik, 
kimyo sohalarida, shu jumladan, Oʻzbekiston 
— Oʻmon investitsiya kompaniyasi koʻmagida 

loyihalarni  amalga oshirish uchun katta 
salohiyat borligi qayd etildi.

Yaqin fursatda Hukumatlararo komissiya 
yigʻilishi va qoʻshma biznes forumini 
oʻtkazishga kelishib olindi.

Transafgʻon temir yoʻlini qurish hamda 
“Oʻzbekiston — Turkmaniston — Eron — 
Oʻmon” transport yoʻlagini ilgari surish 
masalalari yuzasidan ham fikr almashildi.

BMT Bosh kotibi oʻrinbosari, Yevropa 
iqtisodiy komissiyasi Ijrochi kotibi Tatyana 
Molchan suhbat avvalida Prezidentimizga 
BMT Bosh kotibi Antoniu Guterrishning 
salomi va ezgu tilaklarini yetkazdi.

Mintaqa va mamlakat miqyosidagi 
loyihalarni amalga oshirish hamda oʻtgan 
yil noyabr oyida Boku shahrida BMTning 
Markaziy Osiyo iqtisodiyotlari uchun 
maxsus dasturi (SPEKA) birinchi sammitida 
Oʻzbekiston Respublikasi Prezidenti 
tomonidan ilgari surilgan tashabbuslarni 
roʻyobga chiqarish masalalari muhokama 
qilindi.

Davlatimiz rahbari komissiya 2030­yilga 
qadar Barqaror rivojlanish maqsadlariga 
erishishdagi muhim oʻrnini, uning transport, 
innovatsiya, atrof­muhitni muhofaza qilish 
va gender tenglik, Oʻzbekistonning JSTga 
qoʻshilishi masalalaridagi koʻmagini qayd etdi.

2030­yilgacha boʻlgan davrga 
moʻljallangan SPEKAni rivojlantirish 
konsepsiyasini tez fursatda qabul qilish, 
dasturning Maqsadli jamgʻarmasini ishga 
tushirish va qator konseptual hujjatlarni 
tayyorlash muhimligi taʼkidlandi.

Rossiya Federatsiyasi Prezidenti 
yordamchisi Maksim Oreshkin uchrashuv 
avvalida davlatimiz rahbariga Rossiya 
Prezidenti Vladimir Putinning salomi va eng 
ezgu tilaklarini yetkazdi hamda forumning 
muvaffaqiyatli natijalari bilan tabrikladi.

Oʻzbekiston — Rossiya strategik 
sheriklik va ittifoqchilik munosabatlarini 
chuqurlashtirish doirasida oliy darajadagi 
kelishuvlarni amalga oshirish masalalari koʻrib 
chiqildi.

Tovar ayirboshlash barqaror surʼat bilan 
oʻsayotgani, sanoat, energetika, transport, 
metallurgiya, kimyo va boshqa tarmoqlarda 
muhim loyihalar amalga oshirilayotgani 
mamnuniyat bilan qayd etildi.

Joriy yil 22­24­aprel kunlari Toshkent 
shahrida oʻtgan navbatdagi 

“INNOPROM. Markaziy Osiyo” xalqaro 
sanoat koʻrgazmasi yakunlari yuksak 
baholandi.

Yuqori texnologiyalar, taʼlim, sport, 
kadrlarni tayyorlash va qayta tayyorlash 
borasidagi hamkorlikka alohida eʼtibor 
qaratildi.

OʻzA

XORIJIY DELEGATSIYALAR RAHBARLARI 

BILAN UCHRASHUVLAR

Toshkent xalqaro investitsiya forumi biznes vakillari, xorijlik 
investorlar uchun oʻz eshiklarini ochib, hamkorlikka chorlayotgani 

katta qadam.
2024­yil 3­may, 85­son

YANGI O‘ZBEKISTON

Ishtirokchilar fikri

— Toshkent xalqaro forumida ilk bor 
ishtirok etyapman, ammo Oʻzbekistonga 
toʻrtinchi kelishim. Samarqandda ham 
boʻlganman, betakror shahar. Deyarli  
40 yildan buyon jurnalistika sohasida faoliyat 
yuritaman. Hozir Madriddagi bir nechta 
gazeta va jurnalda ishlayapman. Forumni 
xorijlik hamkasblarim qatorida yoritishdan 
mamnunman. 

Anjuman yuqori saviyada tashkil etilgan. 
Turli davlatlardan kelgan investorlar 
muhokamalarga kirishgan. Yirik iqtisodiy 
loyihalar imzolanishi kutilyapti. Bunday 
tadbirlar mamlakat iqtisodiyotida muhim 
oʻrin tutadi. Xorijlik investorlarni koʻplab 
sohalar qiziqtirayotganiga guvoh boʻlyapmiz. 
Xususan, ispaniyaliklar, asosan, energetika, 
transport va turizm sohalariga investitsiya 
kiritishni koʻzlagan. Hamkorliklar kengayib 
borishi, forum natijalari yuqori boʻlishidan 
umidvormiz.

“Yangi Oʻzbekiston” muxbiri
Iroda TOSHMATOVA yozib oldi.

BARCHA TOMONLAR MANFAATDOR
III TOSHKENT  XALQARO  INVESTITSIYA  FORUMIDA 

ISTIQBOLLI  KELISHUVLARGA  ERISHILMOQDA

Davlatimiz rahbari xalqaro forumni ochib 
berib, uning yalpi majlisida nutq soʻzlar 
ekan, mazkur tadbirning naqadar muhim 
ekaniga eʼtibor qaratdi. Mamlakatimizda 
investitsiya va biznes muhitini tubdan 

yaxshilash, bu yoʻldagi toʻsiqlarni bosqichma­
bosqich bartaraf etish uchun qatʼiy qadamlar 
tashlangani qayd etildi. Har bir sarmoyador 
oʻzini erkin va ishonchli his qilishi uchun 
keng koʻlamli islohotlar amalga oshirilmoqda. 
Oxirgi yillarda 60 milliard dollardan ziyod 

xorijiy investitsiya oʻzlashtirilgani buning 
yaqqol isboti.

Ishonch va erkinlik, albatta, sarmoyador 
uchun eng muhim jihat. Qolaversa, mamlakatdagi 
rivojlanishlar ham uning jozibadorligini yanada 
oshiradi. Davlatimiz rahbari oʻz nutqida 
investorlarga barcha sharoitlarni yaratib 
berish, huquqiy kafolatlarini taʼminlash, qulay 
biznes muhitini yaratish borasidagi ishlar jadal 
davom etishini taʼkidladi. Ushbu yoʻnalishda 
koʻzlangan yangiliklar sanab oʻtildi.

— Davlatingiz rahbarining nutqini tinglab, 
amin boʻldimki, Oʻzbekistonda investorlarni 
qoʻllab­quvvatlash borasida katta qadamlar 
tashlanyapti. Masalan, xorijiy sarmoyadorlar 
uchun 49 yilgacha yer ijaraga berilishi haqida 
gapirildi. Bu juda jozibador taklif va yapon 
kompaniyalari Oʻzbekistonga kirishida muhim 
rol oʻynaydigan jihatlardan biri. 

Toshkent xalqaro investitsiya forumida 
ilk bor ishtirok etyapman va fikrlarim ijobiy. 
Bunday shakldagi platforma investitsiya 
boʻyicha keng koʻlamli hamkorlik rivojiga 
koʻmak beradi. Birgina yapon investorlaridan 
30 dan ortigʻi mazkur forumda ishtirok etyapti. 
Boisi, yapon ishbilarmonlarining Oʻzbekistonga 
qiziqishi ortib bormoqda. Maʼlumotlarga 
koʻra, 2016­2017­yillarda Oʻzbekistonda 25 
ta yapon kompaniyasi boʻlgan, hozirgi kunda  
70 tadan oshdi. Koʻproq koʻchmas mulk, moliya, 
energetika sohalarida yapon investitsiyalari 
oshib bormoqda. Ayniqsa, oxirgi vaqtlarda 
Oʻzbekistonda turizm sezilarli rivojlanmoqda 
va bu investorlarimiz eʼtiborini tortyapti. Shu 
bilan birga, mehmonxonalar qurish, moliyalash 
tizimi, xususiy taʼlim, ishlab chiqarish sohalarida 
investitsion loyihalarni kengaytirishni maqsad 
qilganmiz. 

Yaponiyada kompaniyalarning 99 foizi kichik 
va oʻrta biznes sektoriga toʻgʻri keladi. Keyingi 
yillarda Oʻzbekistonda ham shu yoʻnalishlar 

— Yana bir bor Oʻzbekistonda boʻlib, 
eng yaqin iqtisodiy hamkorlarimiz bilan 
uchrashib turganimizdan mamnunmiz. Bu 
galgi Toshkent xalqaro investitsiya forumi 
 geo grafiyasi, koʻlami yanada kengayganiga 
guvoh boʻldik. Bu xorijlik ishbilarmonlarning 
Oʻzbekistonga qiziqishidan dalolat. Ayniqsa, 
mamlakat yetakchisining nutqini tinglab, juda 
taʼsirlandim. Prezident Shavkat Mirziyoyev 
oʻz xalqi, fuqarolarini sevishi, ularning yaxshi 
yashashi, sifatli taʼlim olishi uchun barcha 
imkoniyatlarni ishga solayotgani shundoq 
sezilib turibdi. Bu yurtning odamlari ham 
oʻzgacha — juda quvnoq, doim kulib turadi. 
Insonlarning koʻzida kelajakka ishonch bor. 
Bunday davlatning kelajagi esa, albatta, buyuk 
boʻladi.

Iqtisodiy aloqalarimizga kelsak, 
Oʻzbekiston doʻst ekanidan xursandmiz. Yaʼni 
oʻrtadagi doʻstlik va ishonch katta loyihalarga, 
yirik iqtisodiy hamkorlikka yoʻl ochyapti. 
Mazkur yurt biz uchun katta bozor. Qisqa 
muddat ichida mamlakatga 8,9 milliard dollar 
investitsiya kiritdik. Ayni paytda “yashil” 
energetika sektorida 6 GVt. quvvatga ega 
loyihalar roʻyobga chiqarilyapti. 

— Toshkent xalqaro investitsiya forumi 
biznes vakillari, xorijlik investorlar uchun oʻz 
eshiklarini ochib, hamkorlikka chorlayotgani 
katta qadam. Tadbir Oʻzbekistonda investorlar 
uchun yaratilgan sharoitlarni tanishtirish 
barobarida yirik loyihalar, kelishuvlarga yoʻl 
ochadi. Ochigʻini aytish kerak, mamlakatda 
bir necha yil oldin ishbilarmonlar 
uchun sharoitlar yaratish boʻyicha juda 
mustahkam poydevor qoʻyildi va u tobora 
rivojlanib bormoqda. Imkoniyatlar biz kabi 
kompaniyalarni quvontiradi, mamlakatda 
erkin biznes qilishga, ertangi kunga ishonch 
uygʻotadi. Ana shu ishonch investorlarni 
Oʻzbekistonga chorlamoqda. 

Buni “Uzum market” misolida ham 
koʻrish mumkin va qisqa vaqtda kompaniya 
Oʻzbekiston elektron bozorida katta 
oʻringa ega boʻldi. Forumning panel 
sessiyalari davomida ushbu kompaniyaning 
Oʻzbekistondagi ikki yillik faoliyati hamda 
rivojlanishi haqida maʼruza qildim. Oʻtgan 
davrda biz logistika infratuzilmasi, axborot 
texnologiyalari mutaxassislariga katta 
investitsiya kiritib, koʻplab ish oʻrinlari 

Shu kunlarda poytaxtimiz yirik xalqaro tadbirga mezbonlik 
qilmoqda. Chet ellik ishbilarmon, investor, biznes vakillari III 
Toshkent xalqaro investitsiya forumida ishtirok etish uchun jamlandi. 
Anjumanning bu yilgi mehmonlari soni rekord darajaga yetdi — 
93 mamlakatdan 2,5 mingdan ziyod delegat, jumladan, hukumat 
rahbarlari, BMT, YTTB, OPEK, SHHT singari nufuzli xalqaro 
tashkilotlar vakillari qatnashchilar qatoridan joy olgan.

Xiroyuki ITO,
Oʻzbekistonning Nagoya 
shahridagi faxriy konsuli:

Muhammad 
ABDULLA ABUNAYYON,
Saudiya Arabistonining 
“ACWA Power” kompaniyasi 
boshqaruvi raisi:

rivojlanayotgani quvonarli va oʻzaro hamkorlik 
yaxshi natija beradi. Yaqinda Nagoya shahrida 
Oʻzbek — Yapon savdo uyi ochildi. U yapon 
kompaniyalarining Oʻzbekistonga investitsiya 
kiritishdagi faolligini oshirishda koʻprik 
vazifasini oʻtayapti. 

Shavkat Mirziyoyevning 2019­yilda 
Yaponiyaga tashrifi doirasida mamlakatimizning 
turli hududlari bilan alohida hamkorlik 
kelishuvlariga erishilgan. Ulardan biri Nagoya 
shahri boʻlib, bu yer Yaponiyaning manifaktura 
markazi sanaladi. Shaharning yalpi ichki 
mahsuloti hajmi 363 milliard dollarga teng. Biz 
turli sohalarda Oʻzbekiston bilan hamkorlikni 
kengaytirish, investitsiyalar kiritishni maqsad 
qilganmiz. Forum doirasida yangi hamkorlar 
topish niyatidamiz.

Hozir Oʻzbekiston “ACWA Power” 
kompaniyasi Saudiya Arabistonidan soʻng 
eng koʻp investitsiya loyihalarini amalga 
oshirib kelayotgan ikkinchi mamlakatdir. 
Yurtingizda kompaniya ishtirokidagi loyihalar 
qiymati 7,5 milliard dollardan ziyod. Bu 
yoʻnalishdagi investitsion loyihalarni yanada 
koʻpaytirishni koʻzlaganmiz. Qolaversa, 
mintaqaviy infratuzilma, jumladan, transport 
va ekologiya sohalarini rivojlantirishga 
qaratilgan loyihalarda ishtirok etib, ularni 
qoʻllab­quvvatlashga qiziqish bildiryapmiz. 
Bu borada qoʻshma loyihalarni amalga oshirish 
maqsadimiz bor. Forum doirasida qator 
muhim kelishuvlarga erishdik. Shuningdek, 
mamlakatlarimiz oʻrtasida “yashil” energetika, 
infratuzilma, sogʻliqni saqlash va farmatsevtika 
sohalarida 18 milliard dollarlik loyihalarni 
amalga oshirish boʻyicha bitimlar imzolanishi 
kutilyapti.

Nikolay SELEZNYOV,
“Uzum” savdo tarmogʻining 
strategiyalar va 
biznesni rivojlantirish 
direktori: 

yaratdik. Buning uchun bizga toʻsiqlar 
qoʻyilmadi, aksincha, imkoniyat berildi.

Kelajakdagi rejalarimiz ham talaygina. 
Chunki biznes doim rivojlanib borishi kerak, 
buning uchun esa investitsiya zarur. Keyingi 
5­7 yilda sohada bizni 10 karra oʻsish kutyapti. 
Katta oʻzgarishlar, yangilanishlar boʻladi. 
Odamlar qulay, tezkor va tejamkor onlayn 
xaridlarga oʻrganib bormoqda. Mazkur soha 
kelgusida bozorning katta qismini egallaydi. 
Bu esa biz kabi kompaniyalarning yanada 
rivojlanishiga yoʻl ochadi. Toshkent xalqaro 
investitsiya forumida yirik kompaniyalar, 
katta investorlar ishtirok etyapti. Biz ham 
hamkorlar bilan uchrashib, investitsiyalar 
boʻyicha kelishuvlarga erishishni 
koʻzlaganmiz. Muloqotlar juda qizgʻin 
kechmoqda.

Alberto MANUEL,
ispaniyalik jurnalist:

— Yangi Oʻzbekis­
ton toʻgʻridan toʻgʻri 
xorijiy investitsiyalar-
ni jalb etishga harakat 
qilmoqda. Ishbilarmon-
lik muhiti va ekotizimni 
rivojlantirish boʻyicha katta ishlar amalga oshirilmoqda.

Oʻzbekistondagi iqtisodiy islohotlarni har tomonlama 
qoʻllab­quvvatlaymiz. Shuningdek, Oʻzbekiston iqtisodiyotini 
yanada rivojlantirish imkoniyatlarini topishga, Buyuk Britani-
ya bilan savdo aloqalarini kengaytirishga birgalikda intilamiz. 
2016­yil oxiridan buyon mamlakatdagi iqtisodiy rivojlanish da-
rajasi menda katta taassurot qoldirdi. Bu haqiqatan ham ajoyib. 
Taʼlimdan tortib, “yashil” iqtisodiyotgacha boʻlgan sohalarda 
hamkorlikda ishlashimiz mumkin boʻlgan koʻplab imkoniyat-
larni koʻryapman.

“Dunyo” AA

BIZ VA DUNYO YANGI O‘ZBEKISTON CHET EL KOMPANIYALARI 
UCHUN ENG ISHONCHLI HAMKORGA AYLANMOQDA

2-may kuni poytaxtimizda 
uchinchi Toshkent xalqaro 
investitsiyaviy forumi oʻz 
ishini boshladi. Forumga 
dunyoning 93 mamlakatidan 
ikki yarim mingdan ziyod 
xorijiy ishbilarmon va 
siyosiy doira vakillari 
tashrif buyurdi.

— Oʻtgan vaqt mobaynida Toshkent xalqaro 
investitsiya forumi Markaziy Osiyo mintaqasidagi 
eng yirik biznes muzokaralar platformasi maqomiga 
ega boʻldi.

Bugun tadbirda investitsiyaviy, savdo­
iqtisodiy hamkorlikni oshirishning dolzarb 
masalalari muhokama qilindi, biznes yuritishda 
yangi gʻoya va yondashuvlar ishlab chiqildi. 
Toshkentga dunyoning 93 davlatidan ikki yarim 
mingdan ziyod xorijlik mehmonlar tashrif 
buyurgani forumning ahamiyati tobora ortib 
borayotganidan dalolat.

— Uchinchi Toshkent xalqaro inves-

titsiya forumi Oʻzbekiston imkoniyatlarini 
muhokama qilish uchun biznes vakillari, 
hukumat va investorlarni birlashtirgan 
muhim tadbirdir.

Davlat rahbari mazkur forumda 
ishtirok etib, Oʻzbekiston hukumatining 
investorlarga yordam berishga tayyorligini 
taʼkidladi.

Oʻzbekiston Prezidenti investitsiyaviy 
muhitni yaxshilash, tadbirkorlikni rivoj­
lantirish uchun shart­sharoit yaratish, in-

vestorlar imkoniyatlarini kengaytirishga 
qaratilgan muhim gʻoya va takliflarni 
bildirdi. Masalan, 20 gigavattdan ortiq qay-

ta tiklanadigan energiya quvvatini yaratish 
va uning ulushini 2030­yilgacha 40 foizga 
yetkazish maqsadida Oʻzbekistonning 
“yashil” energiya boʻyicha ulkan rejalarini 
namoyish etadi.

Jahondagi yetakchi 
kompaniyalar bilan 
birgalikda yirik shamol 
va quyosh elektr 
stansiyalarining ishga 
tushirilishi, “ACWA 
Power” kompaniyasi 
bilan birgalikda amalga 
oshirilayotgan “yashil 
vodorod” loyihasi ham 
bu sohadagi salmoqli 
yutuqlardir.

Qayd etish kerakki, Oʻzbekiston 
Prezidenti tashabbusi bilan tashkil 
etilayotgan xalqaro forum oʻtgan uch 
yil davomida ikki va koʻp tomonlama 
hamkorlikni kengaytirish, dolzarb 
muammolarni muhokama qilish, ilgʻor 
gʻoya va yondashuvlarni ishlab chiqish 
uchun samarali muloqot maydoniga 
aylandi.

Forumda bevosita ishtirok etayotgan va 
uni kuzatib borayotgan xorijiy ekspertlar 
ushbu tadbir Oʻzbekistonda iqtisodiy 
oʻsishni ragʻbatlantirish va investitsiyaviy 
muhitni yaxshilashga qaratilgan strategik 
tashabbus hamda loyihalar platformasiga 
aylanganini taʼkidlamoqda.

Nina LINDE, 
Latviya Fanlar akademiyasi 
Iqtisodiyot instituti direktori, 
professor:

Kim YONG GU, 
Koreya — Oʻzbekiston biznes 
uyushmasi raisi, “Shindong 
Resources” kompaniyasi rahbari:

Jonatan XENIK, 
Amerika Qoʻshma Shtatlari elchisi:

Van SYANSZYUY, 
Xitoyning Rossiya tadqiqotlari 
markazi direktori oʻrinbosari, 
professor: 

Oʻzbekistonda muntazam oʻtkazib kelinayotgan 
bunday tadbirlar mamlakatdagi investitsiyaviy va 
ishbilarmonlik muhitini tubdan yaxshilash, erkin 
savdo yoʻlidagi barcha toʻsiqlarni bosqichma­
bosqich bartaraf etish va sarmoyaviy faoliyatni 
amalga oshirishga xizmat qilmoqda. 

— Avvalo, Oʻzbekistonning Toshkent xalqaro 
investitsiya forumini oʻtkazayotgani xorijiy 
sarmoyalarni jalb etishning samarali usuli, deb 
oʻylayman. Soʻnggi ikki yilda mamlakatga jalb 
qilingan xorijiy investitsiyalarning hajmi keskin 
ortgani buni isbotlaydi.

Prezident Shavkat Mirziyoyev Oʻzbekistonda 
investitsiyalarni jalb etish boʻyicha “yashil” 
energetikani, moliyaviy hamkorlikni, foydali 
qazilmalarni, “aqlli” va raqamli texnologiyalarni, 
transport infratuzilmasini rivojlantirish va boshqa 
beshta ustuvor yoʻnalishga alohida toʻxtaldi. 
Davlatingiz rahbarining nutqi biz uchun juda 
muhim, chunki u strategik ahamiyatga ega boʻldi.

Prezident, shuningdek, Oʻzbekiston bu sohalarga 

investitsiya kiritishga ustuvor ahamiyat qaratishi, 
bu juda toʻgʻri siyosat va yoʻnalish ekanini 
taʼkidladi. Xitoyning koʻplab kompaniyalari ushbu 
yoʻnalishlardagi loyihalarga qiziqish bildirmoqda va 
tenderlarda faol ishtirok etib, oʻzbekistonlik hamkorlari 
bilan samarali aloqalarni yoʻlga qoʻyishga intilyapti.

Oʻzbekistonning soʻnggi bir necha yil ichida 
xorijiy investitsiyalarni jalb etish borasida erishgan 
yutuqlaridan mamnunman. Mamlakatingiz rahbari 
tomonidan olib borilayotgan yangi siyosat va chora­
tadbirlar meni ruhlantirdi. Ular mamlakatning 
yangilangan Konstitutsiyasi ruhini oʻzida aks 
ettiradi, yangi Oʻzbekistonni bunyod etishda, 
iqtisodiy taraqqiyotni jadallashtirish va xalq turmush 
darajasini yuksaltirishga faol hissa qoʻshmoqda.

Mazkur loyihalar davlat­xususiy 
sheriklik asosida toʻgʻridan toʻgʻri xorijiy 
investitsiyalar hisobidan amalga oshirila­
yotgani va mamlakatda “yashil” energe-

tikani rivojlantirishga xizmat qilayotgani 
alohida ahamiyat kasb etmoqda.

Qoʻshni Qirgʻiziston va Tojikistonda gi-
droelektr stansiyalarini hamkorlikda qurish 
loyihalarining taqdimoti mintaqaning bar-
cha davlatlari yetakchi kompaniyalari bilan 
bu yoʻnalishda ochiq muloqot va amaliy 
hamkorlik qilish uchun yangi imkoniyat-
lar ochmoqda. Bu, shubhasiz, energetika­
ning barqaror rivojlanishini taʼminlash va 
mintaqaning umumiy farovonligiga hissa 
qoʻshish yoʻlidagi muhim qadam boʻladi.

Qayd etish kerakki, forum iqtisodiy 
oʻsishni ragʻbatlantirish va investitsiyaviy 
muhitni yaxshilashga qaratilgan  strategik 
tashabbus va loyihalarni  eʼlon qilish plat-
formasiga aylandi. Unda qatnashayotgan 
ishtirokchilar sonining oʻsishi va rang­
barangligi Oʻzbekiston bozoriga qiziqish 
ortib borayotganidan, shuningdek, Prezi-
dent Shavkat Mirziyoyev rahnamoligida 
mamlakatda amalga oshirilayotgan islo-

hotlarga bildirilayotgan yuksak ishonch-

dan dalolat beradi. 

— Oʻzbekistonda 
yildan yilga qator ijobiy 
oʻzgarishlarga guvoh 
boʻlyapman. Xususan, 
xorijiy investitsiyalarni 
ragʻbatlantirish va jalb 
etish boʻyicha hukumat 
tomonidan qator das-
turlar ilgari surilmoqda. 
Shu bilan birga, hali 
qilinishi kerak boʻlgan 
ishlar ham bor va bu 
biroz vaqt talab qilinadigan masaladir. Ammo eng muhimi saʼy­
harakatlar toʻxtab qolgani yoʻq. 

Shuningdek, mazkur forum qatnashchilari oʻtgan 
yildagidan koʻra ancha koʻpayganini aytish joiz. Bu esa 
Oʻzbekistondagi iqtisodiy imkoniyatlarga qiziqish tobora 
ortib borayotganidan dalolatdir. AQSH kompaniyalarining 
ushbu forumga kutilganidan ham koʻproq qiziqish bildirayot-
gani esa bizni quvontirmoqda.

Timoti SMART, 
Buyuk Britaniya 
elchisi:

Bildirilgan ishonch xorijlik investorlarni 
ham ruhlantirmoqda. Yurtimiz bozoriga 
dadil kirib kelayotgan chet el  kompaniyalari, 

investor va ishbilarmonlar bunga 
ishonchi yuqori ekani, amaliyotda guvoh 
boʻlayotganini bildiryapti. 

Mazkur forum qatnashchilari oʻtgan yildagidan 
koʻra ancha koʻpayganini aytish joiz. Bu esa 
Oʻzbekistondagi iqtisodiy imkoniyatlarga qiziqish 
tobora ortib borayotganidan dalolatdir.

Qishloqda yashab, tomorqasini chamanzorga aylantirayotganlarga 
havasimiz keladi. Katta shaharlardagi koʻp qavatli uylarda yashayotganlar uchun ham 

imkoniyatlar yuzaga kela boshladi.

YASHIL MAKON

Ish stolini tartibga keltirgach, rejaga 
kiritiladigan vazifalarni qoralay boshladi. 
“Birinchi navbatda “Yashil makon” umummilliy 
loyihasi boʻyicha koʻchalarda qilinadigan ishlarni 
kiritish kerak, — deb oʻyladi u. — Tomorqalarni 
koʻkalamzorlashtirish ham juda dolzarb masala. 
Mahalladagi har bir tomorqada oziq­ovqat 
mahsulotlari yetishtirishni ommalashtirish zarur, 
asosiy kuchni shu masalalarga tashlashimiz 
kerak, agar kunlar isib ketsa, kech boʻladi”.

Gap terak haqida borar ekan, uning boshqa 
jihatlarini ham esga olish zarur. Masalan, 
u yurtimizdagi eng yaxshi havo tozalovchi 
daraxtlardan. Karbonat angidridni oʻziga 
singdirib, ninabargli daraxtlarga nisbatan 10 
barobar koʻp kislorod hosil qiladi. Shu bilan 
birga, zararli mikroblarni oʻldiruvchi fitonsidlar 
ham ishlab chiqaradi.

Yoki tut daraxtini olaylik. U zaminimizda 
koʻp asrdan buyon ekilib, mevasi, sharbati, 
shinnisi va mayizidan foydalanib kelinadi. Tut 
ekilgan hududda yashovchi aholi sil kasalligiga 
chalinmaydi. Mevasidan shifobaxsh har xil 
damlama va qaynatmalar tayyorlanadi. Bargi ipak 
qurti uchun asosiy ozuqa manbai. Ildizi tuproq 
unumdorligini oshirib, zararli moddalardan 
asrovchi meliorator vazifasini bajaradi.

Yurtimizda oʻsuvchi har bir daraxtning 
biz bilgan va bilmagan xosiyati koʻp. Ularni 
yetishtirish va parvarishlash boʻyicha esa 
qadimdan katta tajriba toʻplangan. Eng muhimi, 
bu jarayon ayni kunda yangicha mazmun va 
koʻlamda davom etyapti. “Yashil makon” 
umummilliy loyihasi bu saʼy­harakatlarning eng 
muhimi. Uning doirasida mamlakat miqyosida 
har yili 200 million tupdan manzarali va mevali 
daraxt hamda buta qalamchalarini ekish orqali 
yirik shaharlarda yashillik darajasini 8 foizdan 
30 foizga yetkazish rejalashtirildi.

Oʻtgan uch yilda mamlakatimizda jami 500 
million tupga yaqin daraxt va buta koʻchati 
ekildi, 935 gektar yashil bogʻ va 893,5 gektar 
yashil jamoat xiyoboni tashkil etildi. Shunga 
qaramay, sohada yechimini kutayotgan ayrim 
muammolar saqlanib kelayotgan edi. Xususan, 
“Yashil makon” umummilliy loyihasi doirasidagi 
tadbirlarni moliyalashtirish jarayonini tizimli 
yoʻlga qoʻyish talab etilardi. Yana bir tomoni, 
ayrim rahbarlar bu ishni oʻz holiga tashlab 
qoʻygan edi. Koʻchatlar sugʻorish tizimi mavjud 
boʻlmagan hududlarga ekilgani sabab oʻtgan 
yili avgust oyiga kelib, 10 million nihol nobud 
boʻlgan. Yoʻllar boʻyida koʻchat ekish ishlari 33 
ta tuman va shaharda umuman bajarilmagan.

— Inspektorlarimizning oʻrganishi natijasida 
2020­yilda mamlakat boʻyicha daraxt kesish 
bilan bogʻliq 46 mingta holat aniqlangan. 

Abdurauf QORJOVOV,
iqtisodiy sharhlovchi

2023­yilga kelib, bu koʻrsatkich 5 mingtaga 
kamaygan, — deydi Ekologiya, atrof­muhitni 
muhofaza qilish va iqlim oʻzgarishi vazirligining 
Ekologik nazorat inspeksiyasi boʻlim boshligʻi 
Xurshid Pirov. — Bunda daraxt kesish, shikast 
yetkazish, sugʻormaslik, parvarishlamaslik 
ham hisobga olingan. 2022­yilda 1777 tup 
qimmatbaho daraxt kesilgan boʻlsa, oʻtgan yili 
mazkur raqam 1097 taga teng boʻlgan. Bu daraxt 
kesish holati 2022­yilga nisbatan qariyb 40­50 
foizga kamayganidan dalolat beradi.

Ayni paytda jamoatchilik nazorati 
kuchaytirilgan. Daraxtlarni kesganlik uchun 
javobgarlik ham oshgan. Shu yil avvalidagi tartib 
boʻyicha diametri 1 metrli bir tup qimmatbaho 
daraxt kesgan shaxs yoki tashkilot 100 million 
soʻmga yaqin jarima toʻlaydi.

Vazirlik xodimlarining monitoringi 
natijalariga koʻra, 2022­yil kuz va 2023­yil bahor 
mavsumida ekilgan koʻchatlarning 10 million 
tupga yaqini qurigani aniqlangan. Shundan 
7,5 millionga yaqini suvsizlik oqibatida nobud 
boʻlgan. Bu yoʻqotish 
oʻrnini qoplash uchun 
2023­yil kuz mavsumida 
rejadan ortiq 92 million tup 
daraxt ekildi. Shu bilan reja 
108 foiz bajarildi.

2023­yil 11­avgust kuni 
oʻtkazilgan yigʻilishda davlatimiz 
rahbari oʻz hududida ekologik 
vaziyatni yaxshilash, aholiga 
qulay yashash va toza havo 
muhitini yaratish endi 
hokimlarning eng asosiy 
vazifalaridan biri boʻlishini 
taʼkidladi. Tegishli hududlar 
rahbarlariga qarovsiz 
qolgan 10 million tup nihol 
oʻrniga yana shuncha daraxt 
koʻchatini suv taʼminoti 
yaxshi hududlarga ekish 
topshirigʻini berdi. Bundan 
buyon koʻchat ekish tadbirlari 
har yili tasdiqlanadigan 
investitsiya dasturi asosida 
bajarilishi belgilandi. Bu maqsad 
uchun avvalgi yillarga nisbatan 10 
barobar koʻp — 500 milliard soʻm 
yoʻnaltiriladi.

Prezidentimizning oʻtgan yil 23­noyabrdagi 
“Respublikada yashillik darajasini yanada 
oshirish, “Yashil makon” umummilliy 
loyihasini izchil amalga oshirish orqali ekologik 
barqarorlikni taʼminlash chora­tadbirlari 
toʻgʻrisida”gi farmoni ijrosini taʼminlash 
maqsadida Vazirlar Mahkamasining 2024­
yil 26­martdagi “Jamoatchilik fikri asosida 
ishlab chiqilgan “Mening bogʻim” loyihalarini 

shakllantirish va moliyalashtirish tartibi 
toʻgʻrisidagi nizomni tasdiqlash haqida”gi qarori 
qabul qilindi.

— Endi “Yashil makon” umummilliy 
loyihasini amalga oshirishda respublika 
budjetidan har yili ajratiladigan mablagʻning 
kamida 50 foizi yashil bogʻ va yashil jamoat 
parklari tashkil qilish uchun “Ochiq budjet” 
axborot portali orqali jamoatchilik fikri asosida 
ishlab chiqilgan “Mening bogʻim” loyihalarini 
moliyalashtirishga yoʻnaltiriladi, — deydi 
Ekologiya, atrof­muhitni muhofaza qilish va 
iqlim oʻzgarishi vazirligi bosh mutaxassisi 
Ismat Dilmurodov. — Buning uchun qiymati 
250 million soʻmdan oshmagan tashabbuslar 
ilgari suriladi. Bu boradagi loyihalarni 
shakllantirish va ovoz berish jarayoni har yili 
yanvar­fevral oylarida oʻtkazilishi belgilangan. 
Ularni baholash, saralab olish hamda ijrosini 
monitoring qilish boʻyicha tuman (shahar) 
hokimliklari huzurida mutasaddi vazirlik va 
idoralar vakillaridan iborat ishchi guruhlar 
tuziladi.

Yana bir ahamiyatli tomoni, loyihalar ijrosini 
taʼminlovchi pudratchi tashkilotlar zimmasiga 
aniq talablar qoʻyilgan. Xususan, ular daraxt, 
buta koʻchatlarini yetishtirish va ekish boʻyicha 
kamida uch yillik tajribaga ega boʻlishi, yashil 

bogʻ va yashil jamoat parklarini barpo etish 
uchun sugʻorish tizimini oʻrnatish, ekilgan daraxt 
hamda buta koʻchatlarini uch yil parvarishlash, 
kasalligu zararkunandalarga qarshi kurashish 
tadbirlarini oʻtkazishi zarur.

Bunday keng koʻlamli ishlarni bajarish, 
birinchi navbatda, sifatli koʻchat yetishtirishni 
taqozo etadi. Bu yumush kim va qaysi tashkilot 
tomonidan bajariladi?

— Bu borada oʻrmon xoʻjaligi xodimlari 
rejali ishlayapti, — deydi Oʻrmon xoʻjaligi 
agentligi direktori oʻrinbosari Gʻolibjon 
Qurbonov. — Jumladan, bu yil oʻrmon 
fondining 7 ming gektar maydoni oʻzlashtirilib, 
foydalanishga kiritiladi. Choʻl va boshqa 
turdagi yerda ekishga moʻljallangan daraxt va 
butalarning 1150 tonna urugʻi jamgʻariladi. 
Hududlarning tuproq­iqlim sharoitiga mos 122 
million tup koʻchat yetishtiriladi. Ekologik 
vaziyatni yaxshilash maqsadida 240 ming gektar 
oʻrmonzor, jumladan, Orol dengizining qurigan 
tubi va Orolboʻyi hududidagi 226 ming gektar 
maydonda yashil qoplama barpo etiladi.

“Respublikada yashillik darajasini yanada 
oshirish, “Yashil makon” umummilliy 
loyihasini izchil amalga oshirish orqali 
ekologik barqarorlikni taʼminlash chora­
tadbirlari toʻgʻrisida”gi farmonda 2024­yili 
oʻrmon fondining 1,5 ming gektar maydonida 
kasanachilik asosida koʻchat yetishtirish orqali 
kamida 10 ming kishining bandligi taʼminlanishi 
belgilangan. Bunda oʻrmon fondidagi yerning 
joriy holati (toifasi)dan kelib chiqqan holda 
kasanachilik asosida koʻchat yetishtiruvchi har 
bir fuqaroga kamida 5 gektargacha yer shartnoma 
asosida biriktiriladi. Talab etiladigan dastlabki 
maqsadli mablagʻ Ekologiya jamgʻarmasi 
hisobidan ajratiladi. Har bir koʻchatni kafolatli 
sotib olish tizimi yaratiladi.

Avtomobil, temir yoʻl, daryo va kanallar 
yoqasi, davlat organlari va tashkilotlari yer 
uchastkasining foydalanilmayotgan qismida 
(oʻrmon fondi yeri bundan mustasno) yashil 
bogʻ ushbu yer egalari, foydalanuvchilari hamda 
tashabbuskor jismoniy va yuridik shaxslar 
oʻrtasida 10­yilgacha tegishli shartda toʻgʻridan 

toʻgʻri tuziladigan ikki tomonlama shartnoma 
asosida barpo etiladi. Yer uchastkalari respublika 
va mahalliy ijro etuvchi hokimiyat organlariga 
yashil bogʻ yaratish uchun doimiy foydalanish 
huquqi asosida beriladi.

Mamlakatimizdagi 1,5 ming fermer, dehqon 
xoʻjaliklari hamda tomorqa yer egalari 81 million 
tupdan ziyod tut, tok, tol, yongʻoq va boshqa 
daraxtlar niholini parvarishlamoqda. Bu savobli 
ishni davom ettirish uchun har bir xonadon egasi 
oʻz tomorqasiga, mahalla guzari va koʻchasiga 
10 tupdan koʻchat oʻtqazsa, yurtimizda shu 
yilning oʻzida oʻrtacha 55 million tup daraxt 
ekiladi.

Haqiqatan, koʻchat yetishtirish va aholining 
unga ehtiyojini taʼminlashda tomorqa yer 
egalarining oʻrni katta. Bu jarayonda erkin bozor 
munosabatlari amal qilayotgani ularga daromad 
keltiryapti va manfaatdorligini oshiryapti. Bunga 
Fargʻona viloyati Quva tumani bogʻbonlari 
faoliyatini misol keltirish mumkin. Hududda har 
yili oʻrtacha 100 million tup koʻchat yetishtiriladi. 
Buning uchun 25 mingdan ortiq xonadondagi 
tomorqalarda manzarali, mevali koʻchatlar 
parvarishlanadi. “Qoraqum”, “Yangi chek”, 
“Tolmozor”, “Madaniyat”, “Guliston” kabi mahalla 
fuqarolar yigʻinlaridagi aholi, asosan, shu yumush 
bilan shugʻullanadi. Keyingi paytda atirgulchilik 
ham aksariyat mahallalarning daromad manbaiga 
aylanib boryapti. Bir oila bundan yiliga 40­50 
million soʻm daromad olmoqda.

Bunday tajribani yurtimizning har 
bir hududidan misol keltirish mumkin. 
Qishloqda yashab, tomorqasini chamanzorga 
aylantirayotganlarga havasimiz keladi. Katta 
shaharlardagi koʻp qavatli uylarda yashayotganlar 
uchun ham imkoniyatlar yuzaga kela boshladi. 
Masalan, Chaqar mahallasi poytaxtimizning qoq 
markazida joylashgan. Aksariyati koʻp qavatli 
xonadonlardan iborat. Yaqingacha 12 qavatli uylar 
qad rostlagan mavzedagi binolar atrofi koʻrimsiz 
holga kelgan, pastki qavatda yashayotganlar oʻz 
uyi oldiga daraxt yoki gul ekkan boʻlsa­da, oqar 
suv boʻlmagani bois, hadiksirab parvarishlab 
kelardi.

Shu yil avvalidan manzara tubdan oʻzgardi. 
Binolar oldida yashil yoʻlaklar paydo boʻldi, 
bolalar uchun turli sport maydonchalari 
barpo etildi. Ular atrofi esa yashil hududga 
aylantirildi. Eng muhimi, yuqori qavatlarda 
yashaydiganlarning ham ana shu bogʻchalarda 
oʻz daraxti va guli bor. Nihollarga ilib qoʻyilgan 
yorliqlarda xonadon egalarining ismi yozilgan. 
Xullas, har bir koʻchatning oʻz egasi bor. Shuning 
uchun yaproqlari tobora yashillanib boryapti.

Shu kunlarda mamlakatimizdagi barcha 
daraxt raqamlashtirilib, xatlovdan oʻtkazilmoqda. 
Toshkent shahrida esa sinov tariqasida daraxtlar 
pasportlashtirilyapti. Hamma biladi: fuqarolik 
pasporti insonning shaxsini tasdiqlovchi asosiy 
hujjat boʻlibgina qolmay, gʻurur, iftixor ramzi 
hamdir. Fuqarolik pasportiga ega kishi davlat 
himoyasida boʻladi. Mana endi shunday hujjat 
daraxtlarga ham berilyapti.

Mahallaning bir kuni

YETTOVLON YETUK BO‘LSA...

Gulnora Boboqulova erta tong 
“Zilol” mahalla fuqarolar 
yigʻini idorasiga kelganida 
Jizzax shahridagi eng gavjum 
Mustaqillik koʻchasidan onda-
sonda mashinalar oʻtib turardi, 
odamlar deyarli koʻrinmasdi. 
Ishga bunchalar barvaqt 
kelishiga sabab bor. U kecha 
haftalik rejani belgilab, “yettilik” 
bilan maslahatlashib olmoqchi 
edi. Lekin qabulga ancha odam 
kelib, reja tuzishga ham vaqt 
boʻlmadi.

Rejaning dastlabki nusxasi tayyor boʻlganida 
birin­ketin xodimlar ham kela boshlashdi.

— Opa, juda barvaqt kelibsiz, tinchlikmi? — 
dedi hokim yordamchisi Muzaffar Xoliqov.

— Ha, kecha ulgurmagan ishlarimni oxiriga 
yetkazib qoʻydim. Hamma kelgach, xonamda 
yigʻilaylik, hafta davomida bajarilishi zarur 
vazifalarni belgilab olamiz.

Zilol mahallasi faollari har bir ish kunini 
shunday boshlaydi. Besh daqiqa vaqt 
maslahatlashuv va ishlar taqsimotiga ajratiladi. 
Bugungi maslahatlashuv bir oz choʻzildi. 
Chunki hafta mobaynida eng zarur vazifalar 
belgilab olindi.

— Koʻchalarga ekilayotgan koʻchatlar 
parvarishini tashkil etish, tomorqalardan samarali 
foydalanish, umuman, har bir xonadonda 
issiqxonalar boʻlishini taʼminlash, oziq­ovqat 
mahsulotlari yetishtirishni koʻpaytirish birinchi 
navbatdagi vazifamiz. Mahalladagi oqsoqollar, 
issiqxona qurgan fuqarolarimiz ishtirokida 
koʻchalarda yigʻilishlar oʻtkazib, tushuntirish 
ishlari olib borishimiz kerak, — deydi Gulnora 
Boboqulova.

Ishning rejali tashkil etilishi natijasida 
mahalladagi 10 chaqirim ichki yoʻlga asfalt 
yotqizildi. 1,5 kilometr piyodalar yoʻlagi 
qurildi. Eskirib, muddatini oʻtagan 85 ta 
simyogʻoch oʻrniga beton ustunlar oʻrnatildi, 
4 ta transformator toʻliq taʼmirlandi. 
Mahalladagi 13 ta ikki qavatli uy ham kapital 
taʼmirdan chiqarildi. Bu ishlarning ijobiy 
hal etilishida Gulnora Boboqulovaning 
jonkuyarligi, talabchanligi, aholi xohish­
istagini hokimlikka koʻtarib chiqa olgani 
sabab boʻldi.

U oʻzi tuzib chiqqan rejani “mahalla yettiligi” 
eʼtiboriga havola etib, ularning takliflari asosida 
yanada mukammal holga keltirdi.

— Opa, kechagi oilaviy mojaroda kuyov 
bilan kelin bir toʻxtamga kelmadi, ularni nima 

qilamiz? — dedi xotin­qizlar faoli Komila 
Rashidova.

— Men hammasini oʻylab qoʻydim, 
kuyovning koʻp yillar oʻqituvchi boʻlib ishlagan 
amakisi bor. U bilan birga borib, oiladagi 
gʻalvaga barham beramiz, — dedi Gulnora 
opa. — Yana bir gap, xonadonlarga qanday 
ish bilan bormang, oʻzingizga bevosita tegishli 
masalalarni ham hal qiling. 

Darhaqiqat, bugun mahallalarda ish qizgʻin. 
Bir ish oxiriga yetmay, ikkinchisi roʻpara 
boʻladi. Yaxshiyam “mahalla yettiligi” tashkil 
etildi. Avvalgi mahalla  tuzilmasi bilan bunday 
keng koʻlamli ishlarni uddalab boʻlmasdi. 
Masalan, hozir soliqchi xonadonlarni aylanar 
ekan, fuqarolarni tadbirkorlikka ham undaydi, 
aniq hisob­kitoblar bilan oilaga keladigan 
foydani koʻrsatib bera oladi. Qolaversa, 
mahallada tadbirkor koʻpaysa, soliqlar 
miqdori ham ortib boradi. Yoshlar yetakchisi 
mahalla ahlining asosini tashkil etuvchi yigit­

qizlar bilan ishlash jarayonida ularni foydali 
mehnatga jalb etish, mahallani obod qilish, 
dastur va loyihalarni amalga oshirishda yoshlar 
ishtirokini taʼminlashga eʼtibor qaratadi. 
“Mahalla yettiligi”ning maqsadi birinchi galda 
odamlarning farovon yashashiga shart­sharoitlar 
yaratib berishdan iborat.

“Zamon shiddat bilan oʻzgaryapti. Mahallani 
joylarda muammolarni chinakam hal qiladigan 
institutga aylantirishimiz zarur. Yana tajriba 
orttiramiz, yana oʻzgartiramiz. Hayot bizni 
shunga majbur qilyapti. Hozirgi tahlikalarga 
yechim topamiz desak, bizning yagona yoʻlimiz 
— mahalla, mahalla, mahalla va yana bir marta 
mahalla. Mahalla tizimi obroʻyini qancha 
koʻtarsak, odamlar ishonadi, odamlar bizdan 
rozi boʻladi”, deya taʼkidlagandi davlatimiz 
rahbari.

 Zilol Jizzax shahridagi eng kenja 
mahallalardan biri. Ayni paytda mahalla 
hududida 13 mingdan ziyod kishi yashaydi. 

Ishga yaroqli aholining 50 foizdan koʻprogʻi 
davlat idora, korxona va muassasalarida mehnat 
qiladi. Mahalla hududida 12 ta davlat tashkiloti 
mavjud. Bitta maktab, bitta davlat maktabgacha 
taʼlim tashkiloti bor.

— Mahallamizda maktab yoshigacha 
boʻlgan bolalar koʻpligini hisobga olib, uylarda 
20 ta MTT tashkil etdik, — deydi Gulnora 
Boboqulova. — Natijada qamrov 90 foizga 
yetdi.

Zilolda aholini tadbirkorlikka jalb qilishga 
katta eʼtibor berilyapti. Ayniqsa, mahalladagi 
ekin ekishga yaroqli 11,5 gektar tomorqada oziq­
ovqat mahsulotlari yetishtirish, bu jarayonni 
yil­oʻn ikki oy davom ettirish maqsadida 
issiqxonalar barpo etish hokim yordamchisi 
Muzaffar Xoliqovning asosiy ish mezoni 
hisoblanadi.

— Oʻzini oʻzi band qilish, yakka tartibda 
tadbirkorlikni yuritish, hunarmandlik, uch­
toʻrtta xotin­qizni uyushtirib, tikuvchilikka jalb 
qilish davri oʻtdi. Mahallamizda turli koʻlamda 
tadbirkorlik bilan shugʻullanayotgan 450 kishi 
bor. Endi ularni yirik korxonalarga, har birida 
kamida 50­100 ishchi­xodimi bor iqtisodiyoti 
baquvvat ishlab chiqarish tashkilotlariga 
aylantirish uchun harakatdamiz, — deydi 
Muzaffar. — Oʻtgan yili bir ayol 30 million 
soʻm imtiyozli kredit olib, tikuv sexi tashkil etdi, 
oʻn xotin­qizni ish bilan taʼminladi. Bu yil sexni 
tikuvchilik fabrikasiga aylantirmoqda. 100 ta ish 
oʻrni yaratiladi.

Muzaffar Xoliqov Prezidentimizning “Bir 
oyda bitta oilaga yordam bersangiz, yiliga 
12 ta, ikkitadan boʻlsa, 24 ta oila rozi boʻladi. 
Hokim yordamchisi bir oyda 10 tagina odamni 
ish bilan taʼminlasa boʻladimi? 10 tani 9940 
ga (Oʻzbekiston mahallalaridagi hokim 
yordamchilari soni) koʻpaytirsa, qancha odam 
bir oyda ish bilan taʼminlanadi”, degan soʻzlarini 
tez­tez takrorlaydi.

— Agar bitta kichik tadbirkorlik subyektini 
biznesga jalb qilib, yirik korxonaga aylantirsak, 
oʻnlab, yuzlab odam ishli boʻlib qoladi. Endi 
kun tartibiga masalani shu taxlitda qoʻyishga 
oʻrganishimiz zarur. Mahalla raisidan koʻp 
ishlarni oʻrganyapmiz. Yaqinda u Toshkent 
viloyatidan 20 mingta joʻja olib kelib, 
xonadonlarga tarqatdi. Unga hech kim shu ishni 
qilasan, deb topshiriq bermagan, oʻzi tashabbus 
koʻrsatdi, joʻja sotib olishga ham oʻzi mablagʻ 
topdi. Bunday insonlar yoningda yelkadosh 
boʻlsa, charchoqni ham unutasan, yangi gʻoyalar 
paydo boʻladi, — deydi u.

Hayotining chorak asrini mahallaga 
bagʻishlagan Gulnora opa shu yil 8­mart 
arafasida “Shuhrat” medali bilan mukofotlandi. 
Bu  eʼtirof “yettilik”ka qoʻsh qanot bagʻishladi.

Ana shu xushkayfiyat, koʻtarinkilik bilan 
“Yashil makon” umummilliy loyihasida 
belgilangan vazifalarni bajarishga kirishildi. 
Barcha boʻsh turgan joylar xaritalari chizilib, ob­
havoning qulay kelganidan foydalangan mahalla 
ahli 4000 tup daraxt koʻchati, 3000 dan ortiq 
terak va buta qalamchalari ekdi.

— Mahalla koʻchalarini obod qilish qiyin 
ish emas, hashar eʼlon qilinsa, xalqimiz uyidagi 
ishni tashlab chiqib keladi. Ammo maqsadimiz 
bir yoʻla xonadonlarni ham obod qilishdir. 
Hozir istalgan hovliga kirib koʻring, yashillik 
va orastalikdan koʻnglingiz yayraydi. Bunda 
mahallamiz nuroniylarining hissasi beqiyos. 
Hamroqul ota Jabborov, Zoirjon Rasulovni 
mahalla ahli eʼzozlab, “elboshi” deydi. Ular doim 
yonimizda, mahalla faollariga maslahatgoʻy, 
yoshlarga yoʻl koʻrsatuvchi, birorta maʼraka 
ularsiz, yoʻl­yoʻrigʻisiz oʻtmaydi. Shuning 
uchun mahallamizda jinoyat yoʻq, tinchlik­
osudalik hukmron, — deydi mahalla raisi 
Gulnora Boboqulova.

Jizzaxda yangi maqol paydo boʻlibdi: 
“Oltovlon ola boʻlsa, ogʻzidagin oldirar, 
yettovlon yetuk boʻlsa, unmaganni undirar”. 
Aslida, maqol azaldan bor edi. Ammo 
ijodkor xalqimiz uni “mahalla yettiligi”ning 
davrimizdagi ahamiyatiga moslab, bir oz 
oʻzgartiribdi. Nima ham derdik, xalqimizga shu 
maʼqul boʻlsa, bizga ham maʼqul.

Asad MUSTAFOYEV,
jurnalist

Koʻchat ekish, bogʻ yaratish — ezgu amal. Ota-bobolarning farzandu 
nevaralariga atab daraxt ekishi avloddan avlodga oʻtib kelayotgani ham 
bejiz emas. Oʻsha ekilgan nihollar, shu jumladan, teraklarning qurilajak 
yangi uyga sinch yoki ustun boʻlishi niyat qilingan.

YASHNAYOTGAN “MENING BOG‘IM”

Vazirlik xodimlarining monitoringi 
natijalariga koʻra, 2022-yil kuz va 
2023-yil bahor mavsumida ekilgan 

koʻchatlarning 10 million tupga yaqini 
qurigani aniqlangan. Shundan
7,5 millionga yaqini suvsizlik 

oqibatida nobud boʻlgan. Bu yoʻqotish 
oʻrnini qoplash uchun 2023-yil kuz 
mavsumida rejadan ortiq 92 million 

tup daraxt ekildi.



“
Jurnalistika — 

zahmatli mehnat, 
faoliyat. Bu zahmat bir umr 

davom etadi. Zamonlar oʻzgargani 
sari matbuot oldida yangi-yangi 
vazifalar paydo boʻladi. Har bir 

chiqishida ohorli soʻz aytish, 
mushtariy ong-shuuriga taʼsir 

koʻrsatish, yangi fikr va gʻoyalarni 
shakllantirish esa 

oson ish emas.

5KOʻZGUYANGI O‘ZBEKISTON
Ommaviy axborot vositalarida, ijtimoiy tarmoqlarda qanday yangilik 

paydo boʻlmasin, turli munozarali bahslar, fikrlar, tortishuvlar koʻrinishida ushbu axborotga munosabat 
bildirilmoqda. Bu ham yurtimiz ommaviy axborot vositalari va fuqarolarimizning faollashib borayotganini 

koʻrsatadi.

2024­yil 3­may, 85­son

3-may — Jahon matbuoti erkinligi kuni

Oʻzbekiston siyosati ommaviy axborot 
vositalari va jurnalistlarning soʻz erkinligini 
mustahkamlashga qaratilgan. Mamlakatda 2 
mingdan ziyod OAV mavjud. Onlayn nashrlar 
sahifalari, telekanal va radiokanallar efirida 
bugun tanqidiy materiallar, ijtimoiy dolzarb 
masalalar koʻtarilgan koʻrsatuv, tok­shou va 
eshittirish lar tobora ortayotganini koʻrish 
mumkin.

Tezkorlik oshmoqda. Tahririyatlardagi 
ijodiy jamoa safiga yosh jurnalistlar 
avlodi qoʻshilmoqda. Mana shunday 
mutaxassislarni tayyorlashda Oʻzbekiston 
jurnalistika va ommaviy kommunikatsiyalar 
universitetida ham muayyan ishlar qilin­
yapti, mamlakatimizdagi soʻz erkinligini 
ilmiy jihatdan oʻrganish boʻyicha loyihalar 
amalga oshirilmoqda. Yosh doktorant va 
tadqiqotchilarimiz soʻz  erkinligini yanada 
mustahkamlashga doir chora­tadbirlar va 
muammolarni oʻrganmoqda. Jarayonning 
huquqiy tomonlarini tadqiq qilmoqda. Bu 
faoliyat 2024­yilda boshlandi, yaqin orada 
natijasi jamoatchilikka taqdim etiladi.

Chamasi 12 yil avval boʻlsa kerak, respublika nashrlaridan birida 
ishlayman. Lavozim ham chakki emas – bosh muharrir oʻrinbosari. 
Iqtisodiy ahvol tangligi bois, shtat oz, tahririyatimizda maqola 
yozishi mumkin boʻlgan muxbirlarni bir qoʻlning barmogʻida 
sanasangiz, yarmi ortib qoladi. Shuning uchun unda-bunda maqola, 
tadbirlardan xabarlar yozib, sahifalarni toʻldirishga hissa qoʻshib 
turishimga toʻgʻri keladigan sharoit. Boz ustiga, maoshi ozligi uchun 
fotograf oʻrni ham boʻsh. Ammo yaxshi, oʻsha payt uchun ilgʻor 
zamonaviy fotoapparat bor.

Nodir MAHMUDOV, 
“Yangi Oʻzbekiston” muxbiri

JAMIYATNING HAR BIR A’ZOSIGA 
TAALLUQLI JARAYON

Germaniyaning eng yirik media 
tashkilotlaridan biri boʻlgan Deutsche Welle 
Academy maʼlumotiga koʻra, dunyoda  
100 dan ortiq tashkilot ommaviy axborot 
vositalari erkinligini baholash va oʻz 
natijalarini targʻib qilish bilan shugʻullanadi. 
Ularning katta qismi nodavlat notijorat 
tashkilotlar boʻlib, oʻzini oʻzi moliyalashtirish 
va targʻibot asosida faoliyat yuritadi. Bunday 
tashkilotlar veb-saytini oʻrganish natijasi shuni 
koʻrsatadiki, ular, birinchi navbatda, ommaviy 
axborot vositalari mustaqilligini qoʻllab-

quvvatlash, soʻz erkinligining buzilish holatini kuzatish, indekslar orqali mediatizimlarni 
baholash, jurnalistlarni himoya qilish va turli mojaro hududida ishlayotgan 
reportyorlarga yordam berish kabilarni nazarda tutadi.

Soʻz erkinligini taʼminlashda uni 
ilmiy tadqiq etish, mezonlarini xolisona 
oʻrganish, bu tushunchaning shaxsiy manfaat 

yoʻlida ishlatilmasligini taʼminlash dolzarb 
ahamiyatga ega. Ayni paytda jurnalistlarning 
axborot manbalari bilan izchil ishlashidagi 

zarurat ortmoqda. Axborot maydonida 
dezinformatsiya, yolgʻon maʼlumot keng 
tarqalayotgan davrda yashayotganimiz bois, 
bugun onlayn muhitda, virtual makonda soʻz 
erkinligini taʼminlash bilan bogʻliq yangi 
chaqiriqlar yuzaga kelmoqda. Buni ham 
inobatga olmaslik, nazarda tutmaslik mumkin 
emas. Fikr bildirish jarayonida xolislikni 
taʼminlash uchun kasbiy meʼyorlarning ishlab 
chiqilishi va rioya etilishiga erishish har 
bir jamiyat uchun muhim. Yangilanayotgan 
axborot muhitida notoʻgʻri talqindagi 
maʼlumotlar oqimi taʼsiriga tushib qolmaslik, 
ochiq maʼlumotlar sharoitida axborotni toʻgʻri, 
xolis, tanqidiy tahlil qila olish oldimizdagi 
muhim vazifa.

Qolaversa, soʻz erkinligini taʼminlash 
jamiyatning har bir aʼzosiga taalluqli jarayon 
boʻlib, mediasavodxonlik darajasini koʻtarish 
ham zimmamizga yana bir vazifa yuklaydi. 
Zero, OAV vaqtimizning salmoqli qismini 
egallayotgan davrda yashayotgan ekanmiz, 
olayotgan axborotimizni saralash, toʻgʻri 
qoʻllash uchun media sohasidagi bilimlarni 
oshirish dolzarb ahamiyatga ega.

Yana bir jihatga alohida urgʻu berish 
zarur. Soʻz erkinligi nima ekani, bu tushuncha 
mohiyatini jurnalist va blogerlarimiz, 
umuman, axborot bilan ishlaydigan har bir 
yurtdoshimiz chuqur anglab, tushunib olishi 
lozim. Chunki har bir fuqaroning soʻz erkinligi 
bilan bogʻliq huquq va majburiyati mavjud. 
Buni tan olish va qonunchilikka rioya etish 
ham zamon talabi.

Bir kuni Asaka zavodida ishlab chiqarishi 
yoʻlga qoʻyilayotgan avtomobilning yangilangan 
modeli taqdimot marosimiga taklifnoma tashlab 
ketishdi. Bu yaxshi yangilik, albatta, yoritishimiz 
kerak, degan qarorga keldim. Tadbir kechki 
paytga belgilangan ekan. Suratga ham tushirib 
kelaman deb fotoapparatni shartta yelkaga ilib, 
manzil — Toshkent shahridagi Turin politexnika 

universitetiga qarab yoʻl oldim. 
Taʼlim muassasasining koʻchadan kiraverishi 

dabdabali bezatilgan, ichkarida orkestr musiqa 
chalyapti. Toʻrdagi sahna oʻnlab chiroqlar 
yorugʻida joziba kasb etgan. Bu yerga kecha 
“qahramoni”ni olib chiqishsa kerak. Yangilikdan 
bexabar qolmay deb kelgan mehmonlar 
anchagina, orasida hamkasblarimiz ham bor. 
Ularning davrasiga qoʻshildim. Soat belgilangan 
vaqtdan oʻtib ketdi hamki, taqdimot boshlanay 
demasdi. Hamrohlarim bilan “Qorongʻi 
tushishini kutishyapti”, “Yoʻq, kattakonlar kelsa, 
keyin boshlashadi” kabi taxminlarni muhokama 
qilishga kirishib ketdik.

Bir payt gʻala­gʻovur kuchaydi, boʻydor, 
rasmiy kiyingan 3­4 yigit odamlar orasidan 
minbar tomon yoʻl ocha boshladi. 5­6 chogʻli 
kishi oʻsha yoʻlakdan oʻtib, sahnaga koʻtarildi. 
Boshlovchi viqor bilan turgan shaxslarni 
tanishtirdi — bitta xorijlik mehmon, 2 tasi 
soha mutasaddisi va bittasi uyushmaning eng 
kattasi ekan. Bu kattaning ism­familiyasini 
eshitgandim, ammo oʻzini endi koʻrishim 
edi. Darhol fotoapparatni olib, suratga tushira 
boshladim. Axir qarshimda kimsan — Falonchi 
Falonchiyev! Birov tirsagimdan ushlagandek 
boʻldi. 

— Kechirasiz, sizni bir minutga mumkinmi?
Buzuq talaffuzda gapirgan yosh xodim meni 

chekkaga tortdi.
— Tinchlikmi? — soʻradim nima 

boʻlayotganini anglamay.
— Siz kimsiz, hujjatlaringiz bormi, 

qayerdansiz? — yigitcha savolimga 
savollarni qalashtirib tashladi. Gaplari 
tahdidli, ohangida rasmiy tus hukmron. U 
tergovchi, men katta jinoyat ustida qoʻlga 
tushgan ashaddiy jinoyatchi edim goʻyo. 
Oʻzimni tanishtirdim.

topqirlik, zukkolik va halollik  
evaziga topiladi 

— Jurnalist boʻlsangiz, rahbarimizni suratga 
tushirish mumkin emasligini nega bilmaysiz? 
Nima maqsadda Falonchi Falonchiyevichni 
rasmga oldingiz?

Qarasam, vaziyat ancha jiddiy. Pachakilashib, 
hammaning eʼtiborini oʻzimga tortgim kelmadi. 
Gapga aralashmasa­da, atrofda yana 2­3 tasi 
paydo boʻldi. Xullas, “shirin suhbatimiz” 

fotoapparatdan tushirgan suratlarim oʻchirib 
tashlanishi bilan yakun topdi. Keyin sal narida 
holatni kuzatib turgan tanish professional 
fotomuxbir akamiz yonimga kelib, dalda 
bergan boʻldi:

— Bizda shunaqa, arboblarni suratga 
olish mumkin emas, ular matbuotdan 
qoʻrqadi. Siz fotograf emassiz­da, koʻnikib 
ketasiz hali...

* * *
Yuqoridagilar kechagi gap, oʻtmish, ortda 

qolgan tarix. Endi bugun haqida. 
Darvoqe, hamkasb akamiz aytgan 

holatga koʻnikib ketmadim, aniqrogʻi, bunga 
ulgurmadim. Zamon oʻzgardi, qarashlar, 
OAVga munosabat tubdan ijobiy tomonga yuz 
tutdi. Bugun hamma muxbir, bloger, jurnalist, 
fotograf. Hammaning yelkasida fotoapparati 
boʻlmasa ham qoʻlida telefoni bor. Istalgan 
jurnalist istalgan vazir, qoʻmita raisi, davlat 
agentligi direktori, viloyat yo shahar hokimi, 
bank boshqaruvchisi, oliy taʼlim muassasasi 
rektori, katta­kichik uyushmalar rahbarlari 
bilan erkin muloqot qilyapti. Ularni suratga 
olyaptigina emas, birga suratga ham tushyapti, 
yoʻl­yoʻlakay mikrofon tutib, intervyu 
soʻrayapti, xato­kamchiliklari yuzasidan 
savollar beryapti. Bir dasturxon atrofida tushlik 
qilib, sport musobaqalarida bellashyapti.

Bular yaqin 7­10 yil avval orzu emasmidi? 
Reallikka aylangan orzular roʻyobiga 
mamlakatimizda yaratilgan huquqiy asos omil 
boʻlayotgani ham bor gap. Oʻzbekistonda 
kechayotgan islohotlar bunga izn beryapti. 
Davlat bugun har qanday jamiyat taraqqiyotini 
soʻz erkinligisiz tasavvur etish mumkin 
emasligini anglamoqda. Shunga yarasha 
sharoitlar muhayyo etilyapti. Soʻz va axborot 
erkinligi milliy qonunlar, xalqaro va mintaqaviy 
tashkilotlar tomonidan dunyo miqyosida qabul 
qilingan huquqiy hujjatlar va tan olingan 
universal shartnomalarda aksini topmoqda.

Bugun yurtimizda matbuotga eʼtibor har 
qachongidan yuqori. Bu borada qator qonunchilik 
normalari, jumladan, Prezidentimizning 
2021­yil 16­iyundagi “Davlat organlari va 
tashkilotlarining faoliyati ochiqligini taʼminlash, 
shuningdek, jamoatchilik nazoratini samarali 
amalga oshirishga doir qoʻshimcha chora­
tadbirlar toʻgʻrisida”gi farmoni gʻoyat muhim 
ahamiyatga ega. Hujjat davlat organlari va 
tashkilotlari faoliyati ochiqligi va shaffofligiga 
erishishning yangi bosqichini boshlab berdi, 

axborot olish erkinligini taʼminlash orqali 
jamoatchilik nazoratini takomillashtirish 
borasida dadil qadamlar qoʻyish uchun huquqiy 
asos vazifasini oʻtamoqda.

Shuningdek, oʻtgan yili yangilangan 
Bosh qonunimizda ushbu yoʻnalishdagi 
konstitutsiyaviy qoidalar yanada mustahkamlab 
qoʻyilgani yurtimizda bu boradagi saʼy­
harakatlar bardavom ekanidan dalolat. Ayni 
sabab OAV bugun xalq ovozi, tom maʼnoda 
“toʻrtinchi hokimiyat”ga aylanib bormoqda. 
Balki kimlarningdir nazdida hali qadamlarimiz 
salmogʻi kutilganidek katta emasdir, lekin 
siljishlarni inkor qilib boʻlmaydi. 

Davlatimiz rahbarining 2022­yil 27­iyundagi 
“Ommaviy axborot vositalarini qoʻllab­
quvvatlash va jurnalistika sohasini rivojlantirish 
chora­tadbirlari toʻgʻrisida”gi qarori 
jurnalistikamizda toʻplanib qolgan bir qancha 
muammolarni qamrab olgani bilan eʼtiborga 
molik boʻldi.

Qarorda jurnalistlar oʻrtasida har yili anʼanaviy 
oʻtkazib kelinayotgan va aynan 3­may — Jahon 
matbuoti erkinligi kunida gʻoliblari aniqlanadigan 
“Oltin qalam” milliy mukofoti uchun xalqaro 
tanlovni demokratik tamoyillar asosida yanada 
ochiq hamda shaffoflik bilan oʻtkazishga eʼtibor 
qaratilishi qayd etilgan. 2023­yildan boshlab 
tanlovning bosh mukofoti uchun avtomobil, 
birinchi oʻrin uchun bazaviy hisoblash 
miqdorining 200 baravari, ikkinchi oʻrin uchun 
175 baravari, uchinchi oʻrin uchun 150 baravari, 
12 ta ragʻbatlantiruvchi  nominatsiyaning har biri 
uchun 100 baravari miqdorida bir martalik pul 
mukofoti berilishi belgilangan. 

* * *
BMT Inson huquqlari komissiyasi 

eʼtirofiga koʻra, soʻz erkinligi — inson 
rivojlanishining ajralmas omili. Insonning 

haq­huquqlari, manfaatlarini demokratiyasiz, 
soʻz va matbuot erkinligisiz toʻla taʼminlab 
boʻlmaydi. Soʻz erkinligi, matbuot erkinligini 
demokratiyaning hayotbaxsh qon tomiri, 
sarchashmasiga mengzash mumkin. 
Taʼkidlaganimizdek, yurtimizda ham bu omil 
siyosatning ustuvor yoʻnalishiga aylandi. 
Davlatimiz rahbari bir chiqishida: “Achchiq 
va tanqidiy materiallar joylardagi koʻplab 
amaldorlarga yoqmasligi, ularning tinchini va 
halovatini buzayotgani ham bor gap. Lekin 
oshkoralik va soʻz erkinligi bu — davr talabi, 
bu — Oʻzbekistondagi islohotlarning talabi”, 
deya ommaviy axborot vositalari xodimlariga 
qanot bergan edi.

Bugun axborotni yashirib boʻlmaydi. Bir 
joyda yashirilsa, albatta, boshqa joylarda 
chiqadi. Axborot bugun erkin aylanyapti va bu 
soʻz erkinligi bilan bevosita bogʻliq. Odamlar 
matbuot orqali oʻz fikrini erkin bildirmoqda. 
Ularni davlat organlari eshitishi kerak. Oʻz 
faoliyatini tanqidlar orqali tahlil qilib, mavjud 
muammolarni hal etish choralarini koʻrishi, 
muloqotga oʻrganishi lozim.

Soʻnggi yillar yurtimizda soʻz erkinligini 
taʼminlash, erkin fikr yuritish uchun huquqiy 
himoyani, davlat idoralarining ochiqligini 
kuchaytirish, blogerlik mavqeini koʻtarish, 
barcha toifadagi ommaviy axborot vositalari 
xodimlarini himoya qilish borasida bir 
qancha amaliy ishlar qilindi. Natijada faol 
matbuot xalq orasida tobora hurmat­eʼtibor 
qozonib, “toʻrtinchi hokimiyat” darajasiga 
koʻtarilib bormoqda.  Ommaviy axborot 
vositalarida, ijtimoiy tarmoqlarda qanday 
yangilik paydo boʻlmasin, turli munozarali 
bahslar, fikrlar, tortishuvlar koʻrinishida 
ushbu axborotga munosabat bildirilmoqda. 
Bu ham yurtimiz ommaviy axborot vositalari 
va fuqarolarimizning faollashib borayotganini 
koʻrsatadi.

* * *
“Matbuot fikrlar tilmochi, millat va el­

yurt rivoji yoʻlida xizmatchi, odamlar ong­u 
shuurining quyoshi, har kimning vijdoniga 
tutilgan koʻzgu boʻlmogʻi lozim”. Milliy 
matbuotimizning tamal toshini qoʻygan jadid 
bobolarimizning ushbu fikrlari hozirgi kunimiz 
uchun ham gʻoyat muhim ahamiyatga ega.

Zamona zayli bilan mediamakonda turli 
qarashlar, mulohazalar, munosabatlar aylanadi. 
Shulardan biri bosma nashrlar haqidagi turli gap­
soʻzlardir. Gazeta va jurnallar elektron matbuot 
soyasida qolib ketadi, deya iddao qiluvchilar 
ham, buni inkor etuvchilar ham bir narsada 
sobitdirlar. Yaʼni matbuot erkinligi — soʻz, 
shaxs, vijdon erkinligi singari siyosiy huquq. 
U matbuotning erkin faoliyat koʻrsatishini, 
kishilarning matbuotda fikr va tuygʻularini 
toʻsiqlarsiz ayta olishini ifodalaydi.

Insoniyat dunyoqarashi kengayishida 
 ommaviy axborot vositalari, xususan, 
matbuotning oʻrni beqiyos. U orqali insonlar 
dunyo yangiliklaridan xabardor. Gazeta va 
jurnallar, soʻng OAVning radio, televideniye 
kabi turlari, ayniqsa, internet paydo boʻlgach, 
insoniyat ongi va dunyoqarashi tubdan oʻzgardi. 
Ulardan toʻgʻri foydalanish va axborotni tahlil 
qilish esa kishidan mustaqil fikr, bilim va 
tafakkurni talab etadi.

Yuqorida eslaganimiz iddaolar urchigan, 
jurnalist­u blogerlar orasida dahanaki jang 
avjiga chiqqan oʻsha kezlarda yozuvchi, 
filologiya fanlari doktori, professor Xurshid 
Doʻstmuhammadning “Yangi Oʻzbekiston” 
gazetasida juda chiroyli va samimiy maqolasini 
eʼlon qildik. Unda, jumladan, bunday bitiklar 
bor:

“Ayrim ziyolilarimizning “Gazeta oʻz 
vazifasini oʻtab boʻldi, unga ehtiyoj qolmadi” 
degan aqidasini ochiq­oshkor aytishlari ham 
jamiyatimizda qaror topayotgan soʻz hurligi 
“mevasi”, oʻziga xos yangilik. Avvalo, fikr va 
soʻz erkinligiga daxl koʻrsatishdan yiroqmiz. 
Lekin oʻz maʼnaviy  dunyosining gʻaribligi, 
intellektual zaiflik ifodasi oʻlaroq qilinayotgan 
hasrat oʻrnida talqin etish mumkin boʻlgan 
bu singari izhorlarni eʼtiborsiz qoldirish 
gumanistik gʻoyalarga zid deb oʻylaymiz. Bot­
bot eslatishga burchlimiz: gazeta oʻz umrini 
oʻtab boʻldi, degan soʻz kitob oʻz umrini oʻtab 

boʻldi, deganidir! Non yemay ham yashash 
mumkin, deganidir! Yuz yillar mobaynida 
taʼlim­tarbiya bergan ustoz muallimdan yuz 
oʻgirish demakdir!

Gazeta ham — zar, zarning qadrini esa 
zargar biladi. Bir oʻlmas haqiqatni takrorlashdan 
tolmaymiz: elektron nashrlarning moʻjizalarga 
boy imkoniyatlari nechogʻliq eʼtirof etilmasin, 
ularning hech biri bosma nashrlar salmogʻi 
oʻrnini bosmaydi, bosolmaydi. Axborot turli 
manbalardan olinishi mumkin, fikr­tafakkur esa 
gazetadan — bevosita mutolaa orqali olinadi. 
Ijtimoiy fikr gazeta orqali charxlanadi, boyitiladi, 
kamolga yetadi. Gazeta tarixiy solnoma sifatida 
yuz yildan keyin ham koʻzga surtib oʻqiladi”. 

Maqola hamkasblarimiz orasida keng 
muhokamalarga sabab boʻldi, goʻyo 
qorongʻilikka nur indi. Hatto ayrim internet 
saytlarida ham berildi. Shundan soʻng bahs­
munozaralar shiddati biroz pasaygandek boʻldi.

* * *
Yangi Oʻzbekistonda shakllanayotgan, 

toblanayotgan yangi jurnalistika, yangi 
matbuot va yangi jurnalistlar avlodi hayot va 
zamon koʻndalang qoʻyayotgan har qanday 
muammoning oqilona yechimini topishga qodir. 
Zero, matbuot va jurnalistika — matonatlilar, 
topqirlar, zukkolar maydoni!

Jurnalist kadrlar yetishtirib beradigan oliy 
taʼlim dargohlarida talaba yoshlarimiz bosma 
ommaviy axborot vositalari va noshirlik ishi, 
audiovizual jurnalistika, internet jurnalistikasi 
va menejmenti, media nazariyasi va amaliyoti, 
harbiy va sport jurnalistikasi, raqamli media, 
xalqaro munosabatlar singari yigirmadan ziyod 
taʼlim yoʻnalishi boʻyicha yuqori malakali 
professor­oʻqituvchilardan mahorat sirlarini 
oʻrganmoqda.

Bugunning jurnalisti soʻzi oʻtkirligi 
barobarida professionallik malakasini, tajribasini 
oshirib borishi shart. Zero, endi faqat matn bilan 
oʻquvchi qalbini zabt etib boʻlmaydi. Foto, video, 
audio imkoniyatlaridan foydalanish, qisqacha 
aytganda, mediakonvergensiyani qoʻllash talab 
etiladi. Hozir oʻquvchining, tomoshabinning 
vaqti ziq. Ayni paytda soha vakillari shunga 
tay yorlanishi kerak, buning uchun esa ular oʻz 
ustida tinimsiz ishlashi, muntazam izlanishiga 
toʻgʻri keladi.

Davlatimiz rahbari oʻtgan yili Matbuot 
va ommaviy axborot vositalari xodimlari 
kunidagi tabrigida “Biz yangi Oʻzbekistonning 
yangi jurnalistikasini yaratish vazifasini oʻz 
oldimizga qoʻygan ekanmiz, bu boradagi milliy 
anʼanalarimiz bilan birga rivojlangan davlatlar 
tajribasini ham har tomonlama oʻrganishimiz, 
ommaviy axborot vositalari boʻyicha dunyodagi 
yetakchi oliygohlar, nufuzli xalqaro tashkilotlar 
va media kompaniyalar bilan hamkorlik 
aloqalarini yanada kuchaytirishimizni 
hayotning oʻzi talab etmoqda”, deb alohida 
taʼkidlagan edi.

Bizda milliy matbuotimizning oʻz bayrami 
bor. 27­iyun — Matbuot va ommaviy 
axborot vositalari xodimlari kuni yurtimizda 
keng nishonlanadi. Shu bilan birga, dunyo 
hamjamiyatida oʻz oʻrniga ega mamlakat 
sifatida 3­may sanasi munosabati bilan ham 
faoliyatimizni, erishgan natija va kelgusi 
rejalarimizni tahlil qilamiz.

Yurtimizda 2 mingdan ziyod ommaviy 
axborot vositasi faoliyat yuritmoqda. 
“Oʻzbekiston — 2030” strategiyasida ham 
matbuotning roli va jurnalistning kasbiy faoliyati 
himoyasini yanada kuchaytirish, odamlarni 
qiynayotgan muammolar hamda islohotlarning 
ijrosi ahvolini oʻrganishda ijod ahli mehnatidan 
samarali foydalanish koʻzda tutilgan. 

Hozir dunyoda axborotlashuv jarayonlarining 
tahdidli jihatlari ham mavjud va ular tobora 
kuchayib bormoqda. Ayrim mintaqa va 
hududlarda matbuot muayyan siyosiy kuchlar 
qoʻlida axboriy urushni avj oldirishga, 
jamoatchilik fikrini chalgʻitishga xizmat 
qilayotgani achinarlidir. Bugungi murakkab 
vaziyatda axborot makonidagi ustunlik koʻp 
narsani hal etadi.

Jurnalistika — zahmatli mehnat, faoliyat. 
Bu zahmat bir umr davom etadi. Zamonlar 
oʻzgargani sari matbuot oldida yangi­yangi 
vazifalar paydo boʻladi. Har bir chiqishida 
ohorli soʻz aytish, mushtariy ong­shuuriga taʼsir 
koʻrsatish, yangi fikr va gʻoyalarni shakllantirish 
esa oson ish emas. 

Nozima MURATOVA,
OʻzJOKU prorektori,
filologiya fanlari doktori

Bugungi tinchlik-osoyishtalikning qadriga yetishimiz, farovon hayotimizga 

— Birinchi boʻlib men otdim, sen oʻlmading.
— Yoʻq, men birinchi otdim. Men seni 

koʻrdim, — derdi ikkinchisi.
— Unda qaytadan boshlaymiz, — shovqinga 

aralashdi uchinchisi. — Faqat otgandan oʻlish 
kerak. Gʻirromlik ketmaydi.

Pirnazar bobo bolalarning gap­soʻzidan 
ularning “urush­urush” oʻynayotganini angladi.

— Urushning oti oʻchsin, — dedi pichirlab.
Soʻng soʻriga qaytdi. Koʻz oldida urush 

xotiralari gavdalandi. U kunlarni, oʻq yomgʻiri 
ostida oʻtgan yillarni eslashning oʻzi naqadar 
ogʻir!..

Urush ostonasida
— 1942­yili harbiy komissariatda men bilan 

birga 96 oʻsmirga harbiy kiyim berib, frontga 
joʻnatishdi, — deya eslaydi Ikkinchi jahon urushi 
qatnashchisi, karmanalik 104 yoshli Pirnazar 
bobo Turdiyev. — Rossiyaning Penza viloyatida 
harbiy tayyorgarlikdan oʻtdik. Stalingrad jangiga 
yuborishganida urush nimaligini bildim, naqadar 
dahshatligini his qildim.

Yer qattiq titraydi. Portlashlar zamin 
bagʻrini qoʻporib, xandaqqa aylantiradi. Koʻz 
oʻngimizda shahar vayron, safdoshlarimiz 
halok boʻldi. Bu manzaralar ilk bor jangga 
kirayotgan men kabi yangi askarlar uchun 
juda ogʻir va dahshat edi. Okopda turib his 
qildimki, bu yer men tugʻilib oʻsgan qishloq 

Vazirlar Mahkamasining 2022­yil 
7­fevraldagi “Boysun bahori” xalqaro folklor 
festivalini tashkil etish va oʻtkazish chora­
tadbirlari toʻgʻrisida”gi qaroriga muvofiq, 
festival oltinchi marta tashkil etildi. Shundan 
soʻng xalqaro festival UNESCO shafeligida 
har 2 yilda bir marta oʻtkazilishi belgilandi.

“Insoniyatning nomoddiy madaniy 
merosi” roʻyxatiga kiritilgan festivalning 
xalqaro darajadagi ahamiyatini inobatga 
olib, tayyorgarlik ishlari oʻtgan yildan 
boshlangan edi. Shu maqsadda soʻlim togʻ 
qoʻynidagi Bibishirin mahallasida umumiy 
qiymati 47 milliard soʻmlik zamonaviy 
turistik maskan barpo etildi. Besh qavatli 
toʻrt yulduzli muhtasham mehmonxona, yirik 
sahna, amfiteatr, viloyatlar qoʻrgʻoni uchun 
joy, etnosport maydonchalari va boshqa 
infratuzilma inshootlari qad rostladi. Oʻtovlar 
hamda Termiz shahri, tumanlar va viloyat 
tashkilotlarining qoʻrgʻonlari oʻrnatildi. Bu yil 
yettinchi marta tashkil etilayotgan “Boysun 
bahori” xalqaro folklor festivali tamomila 
yangicha shukuh va uslubda boshlandi.

— Bu yerga madaniyatingizni koʻrish 
uchun keldim. Boysun insoniyatning eng 
qadimiy beshiklaridan biri boʻlgan joy. 

Moʻjaz hovli, 
tomorqada ekilgan 
anvoyi gullar, yozda 
soyasiyu mevasidan 
bahramand etadigan 
daraxtlar, koʻrkam 
manzara. Koʻchadan 
kelayotgan bolalar 
shovqini soʻrida 
xayol surib oʻtirgan 
Pirnazar boboning 
tinchini buzdi. 
Hassasini olib, 
darvoza tomon yurdi. 
Bolalarning suhbatini 
eshitib, sergak tortdi. 

emas, jang maydoni, kim tirik qolishini hech 
kim bilmaydi.

Qurshovda non qadri
— Belarus oʻrmonlarida kechgan jangda 

qurshovda qolib ketdik. Dushman tinimsiz 
hujum qilardi. Oʻrmon chetiga yashirindik. 
Oziq­ovqat deyarli tugagan. Hech qanday najot 
yoʻq. Qurshovning ikkinchi kuni oʻzimizning 
samolyotlar koʻrindi. Xavfli boʻlsa­da, olov 
yoqdik. Samolyotlardan biri pastlab, xaltada 
boʻlka non tashlab ketdi. Askarlar bir­birini 
surib, xaltaga yopishdi. Ochlik tufayli nonni 

taqsimlash hech kimning xayoliga kelmadi. 
Kim kuchli boʻlsa, oʻsha oladi, — deya suhbatni 
davom ettiradi Pirnazar bobo. — Yaqinda bir 
filmda asirlikdagi oʻzbeklarning bitta nonni 
taqsimlab yeganini koʻrdim. Jang maydonida 
turli millat vakillari bilan bu borada murosa 
qilish qiyin. Tunda komandirimiz buyrugʻi 
bilan qurshovni yorib, toʻpchilarimiz joylashgan 
tomonga harakatlana boshladik. Chunki boshqa 

ilojimiz yoʻq edi. Oʻrmon ichida ochlikdan 
oʻlgandan koʻra tirik qolishga harakat qilib, 
jangga kirish eng maʼqul yoʻl edi. Bir­ikki kunda 
oʻzimizning qismga qoʻshilishga muvaffaq 
boʻldik. Qanday qiyinchiligu janglar evaziga 
qurshovdan chiqqanimiz oʻzimizga ayon. 
Aytmoqchi boʻlganim, oʻshanda bir burda non 
qadrini bilganman. Bunday kunlarni hech kimga 
ravo koʻrmayman.

Bugungi tinchlik­osoyishtalikning qadriga 
yetishimiz, farovon hayotimizga shukrona 
aytishimiz kerak. Gohida dabdabali marosimlar 
va maʼrakalarda isrof boʻlayotgan noz­
neʼmatlar, taomlarni koʻrganimda qurshovda 
qolib, ochlikdan non solingan xaltalarga 
yopishayotgan askarlar koʻz oldimga keladi.

Frontda Halima 
Nosirova

— Bir necha marta yaralanib, gospitallarda 
davolandim. Bir safar Gomel gospitalidaligimda 
sanʼatkorlar kelayotganini xabar qilishdi. 
Ularning Oʻzbekistondan ekanini eshitib, juda 
xursand boʻldim. Hammadan oldin konsert 
qoʻyiladigan maydonga bordim. Kichik sahna 
ortiga milliyligimiz ufurib turgan soʻzanalar 
tortilgan, sozanda yigitlar chopon kiygan, 
boshda esa doʻppimiz. Ayollarning egnida atlas 
koʻylaklar, sochi mayda oʻrilib, doʻppi kiygan.

Konsertda oʻzbekcha qoʻshiqlarni miriqib 
tingladik. Sahnaga Halima Nosirova chiqqani 
eng esda qolarli boʻldi. U qoʻshiq kuyladi, raqsida 
esa Tamaraxonim. Oʻshandagi hissiyotimni soʻz 
bilan ifodalashim qiyin. Qoʻshiq tinglayapman­u, 
koʻnglim toʻlib, koʻzimdan tinmay yosh oqadi. 
Bu Vatan sogʻinchi, yurtga muhabbat hissi edi.

Ikki marta “oʻlgan” 
jangchi

— Ikkinchi Belarus frontida jang qildim. 
Poltava, Kursk, Oryol, Gomel yerlaridan 
fashistlarni quvib chiqardik. Navbat Polsha 
hududiga keldi. Undan oʻtib, Germaniyada 
gʻalaba bayrogʻini ildik. 1946­yili esa 
dushmanning Litvadagi oxirgi qismlarini yakson 
qildik. Vatanga muhabbat, ota­onam duosi katta 
yordam berdi. Peshonamda yashash bor ekan, 
1946­yilning bahorida yurtga qaytdim. Uyga 
kelganimda yaqinlarim tirikligimga ishonmagan. 
Sababi, urush yillari meni halok boʻldi, deb 
qishlogʻimizga ikki marta “qoraxat” kelgan. Bu 
ota­onam uchun juda ogʻir boʻlgan.

Urush tugab, poyezdda uyga qaytdim. 
Yarim tunda poyezddan tushib, kech boʻlgani 
uchun vokzal yaqinida yashaydigan Xosiyat 
ammamning uyiga borib, darvozasini 
taqillatdim.  Ammam “Pirnazar urushda oʻlgan, 
undan “qoraxat” kelgan”, deya ishonmay 
darvozani ochmagan. Sababi, oʻziga yarasha 
qiyinchilik yillari edi, birorta oʻgʻri aldayapti, 
deb oʻylagan. Yonidagi xonadonda Xudoyberdi 

Shukronalikka 
undaydigan gurunglar

Inson baxtli oʻtgan kunlarini hayajon va 
quvonch bilan yodga oladi. Har gal oʻsha 
damlar esga tushganida dili yayraydi, yuzida 
tabassum aks etadi. Biroq shunday xotiralar 
borki, ular haqida oʻylash kishini dahshatga 
soladi. Yilda bir bor eski jarohat qalbga yana 
ogʻir botadi. Bu — urush xotiralari. Ularni 
eslamaslikning iloji yoʻq. Chunki bugungi 
kunlar qadrini anglash uchun ham bu yoʻlda jon 
fido etganlarni yodga olish muhim.

Ayni vaqtda 104 yoshni qarshi olgan Pirnazar 
bobo farzandlari, nevara­chevaralari, evaralari 
ardogʻida keksalik gashtini surmoqda. Shu 
yoshda ham bobo tomorqasidagi uncha­muncha 
yumushni bajaradi.

Boboning xonadoni doim gavjum. Har yili 
Xotira va qadrlash kuni munosabati bilan otaxon 
xonadoniga keladiganlar yanada koʻpayadi. 
Yoshligida yurt tinchligi uchun qalqon boʻlgan, 
Vatanni ozod koʻrish istagida shahid ketgan 
tengqurlari orzusini ham amalga oshirgan 
nuroniylar safida boʻlish bugun Pirnazar 
Turdiyev qalbini cheksiz gʻururga toʻldiradi.

Oʻtmishdagi qiyinchilik, orzulari bir olam 
boʻlgan yigitlar taqdiri, urushga otlanish 
masʼuliyati, Vatanni himoya qilishdek qatʼiyat, 
dushmanga roʻbaroʻ kelishdan qoʻrqmaslik 
shahdi. Pirnazar Turdiyev bilan suhbat har gal 
hayot va oʻlim orasidagi qadam, erta xazon 
boʻlgan yosh umrlar, onalar, opa­singillarning 
koʻz yoshi haqida, yurtni himoya qilishga ketib, 
qaytmagan minglab oʻgʻlonlar xususida boʻladi. 
Bunday muloqotdan soʻng urush dahshatini 
tasavvur qilish qiyin emas. Oʻz navbatida, bu 
esdaliklar yosh avlod uchun oʻtmishdan saboq 
va ibrat maktabidir.

Gʻolib ABDUSALOMOV,
“Yangi Oʻzbekiston” muxbiri

Festival
HAYRATLAR O‘LKASIDAShu kunlarda Surxon vohasi yirik xalqaro tadbirga mezbonlik 

qilmoqda. Madaniyat vazirligi, Turizm qoʻmitasi hamda 
Surxondaryo viloyati hokimligi hamkorligida Boysun tumanidagi 
turizm majmuasida “Boysun bahori” xalqaro folklor festivali 
oʻtkazilyapti. Nufuzli tadbirda 40 dan ortiq davlatdan 150 ga yaqin 
delegatsiya aʼzolari va xalqaro tashkilotlar vakillari ishtirok etyapti. 
Rossiya, Xitoy, Yaponiya, Belarus, Tailand, Germaniya kabi 16 
davlatdan mashhur folklor jamoalari ishtiroki rejalashtirilgan.

Shuning uchun ham bu yerni tanladim. 
Bunday katta festivalda ishtirok etish, folklor 
 jamoalarining chiqishlarini kuzatish menga 
zavq bagʻishlaydi, — deydi germaniyalik 
sayyoh Taher Neyef. — Chunki folklor 
millatning oʻziga xos qadriyat va anʼanalarini 
tarannum etadi. Dunyoning koʻplab 
davlatlarida oʻtkazilgan folklor tadbirlarida 
ishtirok etganman. Lekin bu festival butunlay 
boshqacha. Hammasi tabiiy va uygʻun: tabiat, 
qadriyat, kuy. Odamlar uchun musiqa va 
kuy­qoʻshiqlar umumiy til sanaladi. Shuning 
uchun ham xalqlarning milliy madaniyati 
insonlarni, ellarni birlashtiradi.

Xalqaro festival doirasida Termiz 
davlat universitetida xorijlik va mahalliy 
olimlar, sanʼatkorlar va faxriy mehmonlar 
ishtirokida “Surxon vohasining insoniyat 
sivilizatsiyasidagi oʻrni: moddiy va nomoddiy 
madaniyat asoslari” mavzusidagi konferensiya 
boʻlib oʻtdi.

— Kuzatishimcha, bu yilgi festival 
tamomila yangicha shukuh va uslubda 
oʻtkazilmoqda. Buni xalqaro konferensiyaning 
salmogʻidan ham bilish mumkin. Tadbirda 
50 dan ortiq davlatdan vakillar onlayn va 
oflayn formatda mavzuga doir maʼruzalar 

bilan qatnashyapti, — deydi Termiz davlat 
universiteti professori, tarix fanlari doktori 
Toshkenboy Pardayev. — Bu ham tadbirning 
koʻlami va miqyosini belgilab beradi.

Anjumanda “Surxondaryo — buyuk 
tamaddun beshigi”, “Oʻrta asrlarda Surxon 
vohasining moddiy va nomoddiy madaniyati”, 
“Voha aholisining nomoddiy madaniyatida 
anʼanaviylik va zamonaviy koʻrinishlari”, 
“Mustaqillik yillarida Surxondaryo 
viloyatining ijtimoiy­iqtisodiy va madaniy 

taraqqiyoti” shuʼbalarida olimlar va yosh 
tadqiqotchilar maqolalari bilan ishtirok etdi.

— Bu noyob va nafis sanʼat bayrami 
ishtirokchilarida uzoq oʻtmishdan soʻzlaydigan 
arxeologik yodgorliklar — paleolit davriga oid 
insoniyat beshigi sanalmish Teshiktosh, Amir 
Temur gʻori, 65 million yillik dinozavrlar izi, 
ikki ming yil muqaddam muhim istehkom, 
strategik inshoot vazifasini bajargan Uzundara, 
Qoʻrgʻonzal,  Tumanqoʻrgʻon singari 
arxeologik yodgorliklarga sayohat uyushtirib, 

dunyo tamadduni haqidagi bilim va taassurotni 
boyitish imkoni bor, — deydi Toshkent davlat 
sharqshunoslik universiteti professori, tarix 
fanlari doktori Mirsodiq Isʼhoqov.

Festivalning ochilish marosimi kuni 
kecha Boysun tumanidagi amfiteatrda boʻlib 
oʻtdi. Taniqli sanʼatkorlar hamda folklor 
jamoalari ishtirokidagi madaniy tadbir 
milliy soz va liboslar, taomlar, hunarmandlik 
buyumlari, tasviriy va amaliy sanʼat asarlari 
koʻrgazmalari, dronlar shousi, etnosport 

bellashuviga ulanib ketdi. Shuningdek, 
koʻpkari, kurash, tosh koʻtarish, arqon tortish, 
xoʻroz urishtirish, varrak sayli kabi xalq 
oʻyinlari ham tashkil etildi.

— “Boysun bahori” folklor festivali — 
xalqaro doʻstlik aloqalari ramzi, — deydi 
fransiyalik sayyoh Joanna Luiller. — Festival 
ishtirokchisi sifatida turli millat vakillari bilan 
togʻ bagʻrida joylashgan soʻlim Boysunning 
musaffo havosidan toʻyib­toʻyib nafas oldik. 
Boy tabiat manzaralaridan, shifobaxsh giyohlar 
iforidan huzurlandik. Mato, gilam toʻqish, 
kashtachilik, doʻppidoʻzlik, chanqovuz, 
doʻmbira, sibizgʻa, nay yasash kabi xalq amaliy 
sanʼatidan bahramand boʻldik.

Tadbir doirasida folklor, milliy oʻyinlar 
va tomosha sanʼati boʻyicha xalqaro koʻrik­
tanlov tashkil etiladi. Bellashuvda 1­oʻrinni 
egallagan jamoa 3500, 2­oʻrin sohiblari 2500 
va 3­oʻrinni qoʻlga kiritganlar 1500 AQSH 
dollari pul mukofoti va esdalik sovgʻalar bilan 
taqdirlanadi. Shuningdek, sovrindorlarga 
maxsus diplom, sertifikat va xalqaro festival 
statuetkasi topshiriladi.

Festival kunlari qiziqarli konsert 
dasturlari namoyish etiladi. Mahalliy va 
xorijlik sayyohlar uchun Boysunning 
qadimiy turizm maskanlariga sayohatlar 
uyushtiriladi. Jumladan, ishtirokchilar 
bir asrlik tarixga ega Sayrob chinorlari, 
“Omonxona”, “Xoʻjamayxona” shifobaxsh 
suvi, sirli baliqlari, Tangisar qizil kanyoni, 
sayyoramizdagi eng chuqur gʻorlardan biri — 
Boysuntogʻ tizmasida joylashgan 2651 metr 
uzunlikdagi “Qora yulduz” gʻorini koʻrish 
imkoniga ega boʻladi.

Sarvar TOʻRAYEV,
“Yangi Oʻzbekiston” muxbiri

togʻam  yashardi, ovozimizni eshitib, bizga 
peshvoz chiqqan. Otam ham tezda togʻamnikiga 
yetib kelgan. Ertasiga aravada uyga qaytdik. 
Bu “qoraxat” qanchadan qancha uylarda 
 dod­ faryodlarga sabab boʻlgan.

Safdoshlar yodi
— Ikkinchi jahon urushiga Karmana 

tumanidan ketgan yigitlarning 1200 dan 
ziyodi qaytib kelmagan. 200 ga yaqini bedarak 
ketgan. Tirik qaytib kelganlar hayotini yoʻlga 
qoʻydi. Oila qurib, turli sohalarda ishladi. Ular 
bilan tez­tez koʻrishib turar edik. Har safar 
uchrashganimizda imkon boricha urush haqida 
suhbatlashmaslikka harakat qilardik. Har bir 
eslash bitmas yarani tirnash bilan barobar edi. 
Oʻsha azobni his qilmaslik uchun imkon boricha 
ogʻir damlarni eslamasdik. Urushdan qaytgan 
karmanaliklar orasida faqat men qoldim. 
Qolganlar bu olamni tark etdi. Ularni doim yod 
etib turaman.

MATONAT SABOG‘I

9-may – Xotira va qadrlash kuni

Tinchlikning qadriga yetib, farovon 
hayotimizga shukrona aytishimiz kerak

bahor shukuhi


